
IQTISODIY HAMKORLIK TASHKILOTINING NAVBATDAGI SAMMITI 
DOIRASIDA IKKI TOMONLAMA SAMARALI UCHRASHUVLAR O‘TKAZILDI 

Davomi 5-betdaDavomi 3-betdaDavomi 2-betda

Oʻzbekiston Respublikasi Prezidenti Shavkat Mirziyoyev 8-noyabr kuni Iqtisodiy hamkorlik tashkilotining oʻn oltinchi sammitida ishtirok etish uchun 
mamlakatimizga tashrif buyurgan Iqtisodiy hamkorlik tashkiloti bosh kotibi Xusrav Noziriy, Pokiston Islom Respublikasi Bosh vaziri Anvar ul-Haq Kakar, 

Qirgʻiz Respublikasi Prezidenti Sadir Japarov va Turkiya Respublikasi Prezidenti Rejep Tayyip Erdogʻan bilan uchrashuvlar oʻtkazdi.

IHT Bosh kotibi Xusrav NOZIRIY: 

INSONNI QADRLASH YANGI O‘ZBEKISTON 
SIYOSATINING QALBIGA AYLANDI

SIZ VATANDAN OLISDASIZ, 
LEKIN VATAN SIZDAN 

OLISDA EMAS
Biz bir boʻlsak — yagona xalqmiz, birlashsak — Vatanmiz! 
Davlatimiz rahbarining bu soʻzlari bugun nafaqat 
mamlakatimiz hududida, balki olisda yashab, mehnat 
qilayotgan, taʼlim olayotgan yurtdoshlarimiz qalbida ham 
aks sado bermoqda.

Vatanni bejiz onaga qiyoslamaymiz. Zero, far
zandlari qayerda boʻlmasin, ona uning tashvishini 
qiladi, kamolini tilaydi. Bugun yangi Oʻzbekistonda, 
birinchi navbatda, inson qadrini ulugʻlash, xalqimiz 
uchun munosib hayotiy shart-sharoitlar yaratib 
berish, yillar davomida toʻplanib qolgan ijtimoiy 
muammolarni bosqichma-bosqich hal qilish, qa-
yerda yashab, mehnat qilayotganidan qatʼi nazar, 
Oʻzbekiston fuqarolarini har tomonlama qoʻllab-
quvvatlash davlat siyosatining oʻzagiga, toʻgʻrirogʻi, 
qalbiga aylandi.

Prezidentimiz topshirigʻiga binoan, joriy yil 
9-20-oktabr kunlari Mahallalarda yoshlar bilan ish
lash masalalarini muvofiqlashtirish boʻyicha res-
publika komissiyasi aʼzolari, vazirlik va idoralar, 
mahalliy hokimliklar masʼullari, adabiyot va sanʼat, 
OAV vakillaridan iborat 32 kishilik delegatsiya 
Rossiya Federatsiyasida boʻldi. 

Delegatsiya aʼzolari Rossiyaning qator hudud
larida hukumat mutasaddilari, mahalliy hokimiyat 
vakillari va boshqa manfaatdor shaxslar bilan 
ushbu davlatda mehnat qilayotgan yurtdoshlarimiz 
manfaatlarini himoya qilishga qaratilgan 50 dan 
ortiq muzokara oʻtkazdi. Oʻzbekiston fuqarolari qo
nuniy asosda mehnat qilishi uchun shart-sharoit
larni kafolatlash, qoʻshimcha qulaylik va  imtiyozlar 

yaratish, yoshlar taʼlimi va madaniy hamkorlik ma
salalarida 15 ta memorandum, shartnoma va keli
shuv imzolandi.

Safar davomida yirik ishlab chiqarish kor-
xonalari, qurilish obyektlari, bozorlar, vatan
doshlarimiz istiqomat qilayotgan yotoqxonalar, 
xonadonlar, talabalarimiz tahsil olayotgan taʼlim 
muassasalariga borildi. Mamlakatimizning Ros
siyadagi elchixonasi, konsullik muassasalarida 
uchrashuvlar tashkil etildi.

O‘ZBEKISTONNING IHTDAGI FAOL POZITSIYASI 

MAMLAKATNING SO‘NGGI YILLARDAGI 

HAYRATLANARLI RIVOJLANISH BO‘YICHA 

SA’Y-HARAKATLARINING BIR QISMIDIR

— Janob Noziriy, Iqtisodiy hamkor-
lik tashkilotining Toshkentda boʻlib 
oʻtadigan 16-sammitidan kutilayotgan 
natijalar va forum kun tartibidagi us-
tuvor maqsadlar haqidagi fikrlaringiz 
bilan  oʻrtoqlashsangiz.

— Rahmat. Avvalo, taʼkidlab oʻtish joiz
ki, IHT 16-sammitining aʼzo mamlakatlar 
davlat rahbarlari ishtirokida Toshkentda 
oʻtkazilishi biz uchun katta sharafdir.

Oʻzbekistonning IHTdagi faol pozitsiya
si mamlakatning soʻnggi yillardagi hayrat
lanarli rivojlanish saʼy-harakatlarining bir 
qismidir. Mamlakatingizning jahon va 
mintaqaviy obroʻ-eʼtibori sezilarli dara
jada oshganidan, shuningdek, soʻnggi 
iqtisodiy rivojlanishiga guvoh boʻlishdan, 
uning istiqbolli ekanini koʻrishdan mam
nunmiz.

Ushbu sammit mintaqaga taʼsir etayot-
gan muayyan xalqaro oʻzgarishlar fonida 
oʻtkazilmoqda. Shu maʼnoda, sammit 
tashkilot faoliyatini tahlil qilish va kelgu
sidagi saʼy-harakatlarni yoʻnaltirish uchun 
yetakchilarimizni toʻplaydigan xalqaro fo
rum sifatida yuksak ahamiyat kasb etadi. 
Sammitda IHT faoliyati muhokama qilina
di va savdo, energetika, transport, atrof-
muhit, turizm, qishloq xoʻjaligi, sanoat va 
“yashil” rivojlanishga oid ustuvor tarmoq-
lardagi mintaqaviy hamkorlikning holati 
koʻrib chiqiladi. 

Mehrli jamiyat

IHT bosh kotibi Xusrav Noziriy bilan 
uchrashuvda Birlashma doirasidagi 
amaliy hamkorlikni yanada rivojlanti-
rish, ushbu koʻp tomonlama tuzilma-
lar faoliyati samaradorligini oshirish 
masalalari koʻrib chiqildi.

Davlatimiz rahbari oʻzaro manfaatli 
hamkorlikni kengaytirish, eng avvalo, 
savdo, transport, investitsiyalar, inno
vatsiyalar, ekologiya, turizm sohalarida 
qoʻshma loyiha va dasturlarni amalga 
 oshirish uchun katta salohiyat mavjudli-
gini qayd etdi.

Bosh kotib Oʻzbekiston IHT faoli
yatida faol ishtirok etayotgani, ilk bor 
Toshkentda “Hamkorlikda iqtisodiy 
barqarorlik va taraqqiyot sari” shiori os
tida oʻtkaziladigan IHTning navbatdagi 

 sammiti yuqori saviyada tayyorlangani 
uchun samimiy minnatdorlik bildirdi.

Mamlakatimizning 2021-yilgi Ashxo
bod sammiti davomida ilgari surilgan 
tashabbuslari izchil amalga oshirila-
yotgani katta mamnuniyat bilan qayd 
etildi.

Uchrashuv chogʻida IHT davlatlari ye-
takchilarining boʻlajak Toshkent yigʻilishi 
kun tartibi yuzasidan fikr almashildi.

Pokiston Islom Respublikasi 
Bosh vaziri Anvar ul-Haq Kakar bi-
lan uchrashuvda ikki tomonlama 
hamkorlikni, eng avvalo, savdo-iq-
tisodiyot, investitsiya va transport-
kommunikatsiya sohalarida yanada 
mustahkam lashning dolzarb masa-
lalari muhokama qilindi.

Turli darajalarda faol muloqot olib 
borilayotgani mamnuniyat bilan qayd 
etildi. Oʻzaro tovar ayirboshlash va yuk 
tashish hajmi yil boshidan buyon 40 
foiz oshdi. Toʻqimachilik, kimyo, farmat
sevtika va boshqa tarmoqlarda koope-
ratsiya loyihalari amalga oshirilmoqda. 
Yigirmata qoʻshma korxona tashkil 
etildi.

2024-2025-yillarga moʻljallangan 
Sanoat kooperatsiyasi dasturini tez fur
satda qabul qilish, ishbilarmonlik aloqala
rini rivojlantirish uchun savdo toʻsiqlarini 
bartaraf etish va qulay sharoitlar yaratish 
muhimligi taʼkidlandi.

Transafgʻon temir yoʻlini qurish loyiha
sini amalga oshirish masalalariga alohida 
eʼtibor qaratildi.

Mintaqaviy kun tartibidagi masalalar 
yuzasidan ham fikr almashildi.

Qirgʻiz Respublikasi Prezidenti 
Sadir Japarov bilan uchrashuv-
da Oʻzbekiston bilan Qirgʻiziston 
oʻrtasidagi doʻstl ik,  yaxshi 
qoʻshnichilik va keng qamrovli strate-
gik sheriklik munosabatlarini yanada 
mustahkamlash masalalari koʻrib 
chiqildi.

Oʻzaro savdo hajmi jadal surʼatda 
oʻsmoqda, sanoat, energetika, qishloq 
xoʻjaligi, transport va boshqa ustuvor 
yoʻnalishlarda kooperatsiya loyihalari 
amalga oshirilmoqda. Tadbirlarga boy 
madaniy-gumanitar hamkorlik dasturi 
roʻyobga chiqarilmoqda.

Oʻzbekiston va Qirgʻiziston yetakchi

lari oliy darajada erishilgan kelishuvlarni 
amalga oshirish muhimligini qayd etdilar.

Davlat rahbarlari Markaziy Osiyo min-
taqasidagi yirik infratuzilma loyihalarini 
tez fursatda boshlash masalalariga alo
hida toʻxtaldilar.

Turkiya Respublikasi Prezi-
denti Rejep Tayyip Erdogʻan bilan 
uchrashuvda Oʻzbekiston bilan Turki-
ya oʻrtasidagi koʻp qirrali hamkorlikni 
yanada kengaytirish va keng qamrovli 
strategik sheriklik munosabatlarini 
rivojlantirish masalalari koʻrib chiqildi.

Oʻzaro muloqot va almashinuvlar faol 
davom ettirilayotgani mamnuniyat bilan 
qayd etildi. Tovar ayirboshlash hajmi, 
toʻgʻridan-toʻgʻri aviaqatnovlar soni, 
sayyohlar oqimi ortib bormoqda.

Mamlakatimizda Turkiyaning yetakchi 
kompaniyalari ishtirokida yirik investitsiya 
loyihalari amalga oshirilmoqda. Yil boshi
dan 500 million dollardan ortiq toʻgʻridan-
toʻgʻri sarmoyalar jalb qilindi, 200 dan zi
yod yangi korxonalar tashkil etildi.

Savdo, sanoat, innovatsiyalar, energe
tika, transport, taʼlim, madaniyat, turizm va 
boshqa sohalardagi qoʻshma loyiha va das
turlarni jadallashtirish muhimligi taʼkidlandi.

Boʻlajak tadbirlar rejasi, shu jumladan, 
Oʻzbekiston — Turkiya  Strategik hamkor
lik kengashining navbatdagi yigʻilishiga 
tayyorgarlik koʻrib chiqildi.

Davlat rahbarlari mintaqaviy ahami
yatga molik dolzarb masalalar yuzasidan 
ham fikr almashdilar.

OʻzA

8–9-noyabr kunlari  Toshkentda   
boʻlib oʻtayotgan Iqtisodiy 
hamkorlik tashkiloti sammiti 
arafasida  “Dunyo” AA 
muxbiri mazkur tashkilot  Bosh 
kotibi Xusrav Noziriy  bilan 
IHTni  yanada  rivojlantirish 
istiqbollari  va ushbu jarayonda 
Oʻzbekistonning ishtiroki  haqida 
suhbatlashdi. 

O‘ZBEKISTON

STRATEGIYASI 2030

QAY BIRI TOMON BORISHIMIZ 
BUGUNGI INTILISHLARIMIZ 

SHIDDATIGA BOGʻLIQ

Uzoq yillik sokinlikdan uygʻongan kuchli vulqon kabi bugun 
dunyoning turli mintaqalarida tobora keskinlashib 

borayotgan mojarolar insoniyat xavfsizligi va farovonligi, 
iqtisodiyot barqarorligi, bir soʻz bilan aytganda, sayyoramiz 

kelajagiga katta xavf tugʻdirmoqda. Bu holat barcha davlatlar, 
jumladan, Uchinchi Renessans poydevorini yaratishdek buyuk 

maqsadlar sari dadil odimlayotgan, katta yoʻl boshidagi Oʻzbekiston 
uchun gʻoyat xatarlidir.

TARAQQIYOT yoxud 
TANAZZUL

Mana shunday geosiyosiy, 
geoiqtisodiy murakkab bir vaziyat
da eng katta xavf — harakatsizlik. 
Bunda toʻgʻri va shiddatli harakat 
taraqqiyotga, aksincha, ana shu 
vaziyat yaratgan toʻlqinda oqib 

borish tanazzulga yetaklaydi. De
mak, qay bir manzil tomon borishi
miz bugungi saʼy-harakatlarimiz 
shiddatiga bogʻliq.

Iqtisodiy hamkorlik tashkiloti (IHT) aʼzo 
mamlakatlar oʻrtasida iqtisodiy aloqalar, 
jumladan, savdo-sotiqni kengaytirish, iqti
sodiy oʻsish va aholining turmush darajasini 
koʻtarish uchun shart-sharoitlar yaratish, 
maʼnaviy va madaniy aloqalarni kuchay
tirish borasida tobora ahamiyati oshib bo
rayotgan muhim tuzilmalardan biriga aylan
moqda.

Eron, Pokiston hamda Turkiya to
monidan dastlab “Mintaqaviy hamkorlikni 
rivojlantirish” nomi bilan tuzilgan tashki
lot ichki mintaqaviy savdo susayib keti
shi oqibatida bir oz muddat oʻz faoliyatini 
toʻxtatadi. 1985-yilda Iqtisodiy hamkorlik 
tashkiloti sifatida qaytadan tashkil etiladi. 
Mintaqa va xalqaro doirada oʻziga xos nu
fuzga ega mazkur tashkilotga Oʻzbekiston 
1992-yilda aʼzo boʻlgan.

Oʻzbekistonning IHTga qoʻshilishi tuzil-
ma faoliyatiga katta taʼsir koʻrsatdi. Chunki 
Markaziy Osiyo markazida joylashgan 
Oʻzbekiston yon atrofdagi davlatlar va min-
taqa rivojida muhim oʻrin tutadi. Oʻtgan vaqt 
mobaynida Oʻzbekiston tomonidan tashki
lot faoliyati istiqboliga doir koʻplab taklif va 
tashabbuslar ilgari surildi. Amaliy harakatlar 
yanada jadallashtirildi.   

Bugungi kunda Iqtisodiy hamkorlik 
tashkilotiga oʻnta davlat — Ozarbayjon, 
Afgʻoniston, Eron, Qozogʻiston, Qirgʻiziston, 
Pokiston, Tojikiston, Turkmaniston, Turkiya 
va Oʻzbekiston aʼzo.

Soʻnggi paytlarda Oʻzbekistonning Iqti
sodiy hamkorlik tashkiloti doirasidagi ham
korligi sezilarli darajada faollashdi.

Jumladan, tashkilotning 15-sammi
tida davlatimiz rahbari tomonidan jami 8 ta 
dolzarb taklif va tashabbus ilgari surilgan 
boʻlib, hozirgi kunga qadar ularning 5 tasi 
toʻliq bajarilgan. 

Oʻzbekistonning 2022-yilda IHT raisligini 
samarali tashkil etish hamda raislik davri 
“Oʻzaro bogʻliqlikni mustahkamlash yili” deb 
eʼlon qilinishi, oʻzaro sarmoyalar oqimini 
koʻpaytirish va ularni ishonchli himoya qi-
lish, sanoat kooperatsiyasini chuqurlashti
rishga qaratilgan qoʻshma harakatlar das
turi (yoʻl xaritasi) qabul qilinishi, xalqaro 
ekolog olimlar va ekspertlar ishtirokida 
yuqori darajadagi doimiy muloqot kengashi 

Shuningdek, tadbir doirasida aʼzo dav
latlar rahbarlari samarali ikki tomonlama 
hamkorlik uchrashuvlari va konstruktiv 
muhokamalar oʻtkazishlariga ishonaman, 
bu ham mintaqadagi tinchlik, farovonlik 
va barqarorlikka katta hissa qoʻshadi, deb 
umid qilaman.

— Oʻzbekiston 2022-yilda birinchi 
marta Iqtisodiy hamkorlik tashkilotiga 
raislik qildi. Mamlakatimizning tashki-
lotga raisligi davrida qayd etilgan nati-
jalarni qanday baholaysiz?

— Soʻnggi yillarda Oʻzbekiston min-
taqaviy hamkorlik va aloqalarni mustahka
mlash maqsadida tashkilot bilan juda faol 
hamkorlik qilayotganini  eʼtirof etishim lozim. 
Joriy yilning yanvar oyida Toshkentda bar
cha aʼzo davlatlar tashqi siyosat idoralari 
rahbarlari ishtirokida Tashqi ishlar vazirlari 
kengashining 26-yigʻilishi boʻlib oʻtgani aʼzo 
davlatlar tomonidan Oʻzbekistonga yuksak 
eʼtibor qaratilayotganidan dalolatdir.

2022-yilda Oʻzbekiston raisligida IHT oʻz 
oldiga qoʻygan maqsadlarni jadal surʼatda 
amalga oshirdi. Oʻzbekiston tomonidan 
hamkorlikning muhim yoʻnalishlari boʻyicha 
bir qancha oliy darajadagi va vazirlar 
uchrashuvlari muvaffaqiyatli tashkil etildi. 
Bu esa aʼzo davlatlar oʻrtasidagi munosa
batlarni, xususan, transport va aloqa so
halaridagi hamkorlikni kuchaytirishda juda 
samarali natijalar berdi.

Maʼlumki, Prezident Shavkat  Mirziyoyev 
tashabbusi bilan 2022-yil IHT makonida 
“Oʻzaro bogʻliqlikni mustahkamlash yili” deb 
eʼlon qilingani yuqori baholandi.

Shuningdek, Oʻzbekiston oʻz raislik 
davrida xalqaro olim va ekspertlar ishtiroki
da ekologik hamkorlik boʻyicha yuqori dara
jadagi muloqot platformasini tashkil etishga 
rahbarlik qildi. Biz tashkilotning atrof-muhit
ni muhofaza qilish tizimini boshqarish
dagi Oʻzbekistonning faol pozitsiyasini, 
 shuningdek, biologik xilma-xillik, yerlarning 

degradatsiyasi va iqlim oʻzgarishi boʻyicha 
yangi loyihalarni amalga oshirishdagi 
tashabbuskorligini yuqori baholaymiz.

Oʻzbekiston oʻz raisligi  davrida turizm so
hasida ham juda faol boʻldi. 2022-yilda IHT 
turizm vazirlarining IV yigʻilishi Oʻzbekiston 
tomonidan samarali tashkil etildi. Bundan 
tashqari, 2022-yilda Ozarbayjon, Eron, 
Pokiston, Tojikiston, Turkiya, Turkma-
niston va Oʻzbekistondan 242 turopera
tor va sayyohlik agentliklarini birlashtirgan 
IHT Turoperatorlari tarmogʻi tashkil etildi. 
Oʻzbekiston oʻzining buyuk tarixiy va tabiiy 
neʼmatlari bilan alohida ajralib turadi. Shu 
munosabat bilan biz Oʻzbekistonni Shahri
sabz shahri “2024-yilda Iqtisodiy hamkorlik 
tashkiloti turizm poytaxti”  etib tanlangani 
bilan tabriklaymiz.

 — IHTning asosiy maqsadi aʼzo dav-
latlar oʻrtasida savdo-iqtisodiy, sarmo-
yaviy, transport va logistika, shuning-
dek, turizm sohalarida hamkorlikni 
rivojlantirishdan iborat. Ushbu sohalar-
da soʻnggi yillarda erishilgan qaysi nati-
jalarni alohida taʼkidlagan boʻlardingiz?

— Savdo sohasida IHT, birinchi nav
batda, imtiyozli savdo tizimi orqali savdoni 
erkinlashtirish, osonlashtirish va ustuvor
liklarimiz asosida ragʻbatlantirishni koʻzda 
tutadi. Asosan, eksportga yoʻnaltirilgan 

siyosatni oʻz ichiga olgan yondashuvimiz 
mintaqaga savdo oqimini jalb qilish va 
koʻpaytirish, biznes yuritish xarajatlari va 
vaqtini qisqartirish, mintaqaning jahon 
bozoridagi ulushini oshirish va yakuniy 
maqsad — IHT mintaqasining savdo pro
filini oshirishga qaratilgan.

Biz energetika sohasida barqaror va 
samarali energiya manbalariga oʻtish 
muqarrar ekanligini tan olamiz. Shu 
nuqtayi nazardan, Bokuda IHT “Toza 
energiya” markazining tashkil etilishi 
muhim qadam boʻldi. Ushbu markaz 
ener getika sohasidagi hamkorlik va min-
taqadagi faoliyatni kuchaytiradi. Energe
tika sohasida yana bir eng muhim loyiha 
IHT mintaqaviy elektr energiyasi bozorini 
tashkil etishdir. Bu mintaqadagi ilgʻor 
va integratsiyalashgan elektr energiyasi 
bozori va infratuzilmasiga olib keladigan 
tegishli energiya savdosi uchun mintaqa
viy soyabon yaratishga qaratilgan. Biz 
uni erta ishga tushirish uchun Energiya 
xartiyasi va BMTning Osiyo va Tinch 
okeani boʻyicha Iqtisodiy va ijtimoiy ko
missiyasi (UNESCAP) bilan hamkorlik 
 qilmoqdamiz.

Oʻzaro bogʻliqlik kontekstida dengizga 
chiqish imkoni boʻlmagan mamlakatlari-
mizning kuchli ichki mintaqaviy va minta-
qalararo aloqalarga ega boʻlishiga yordam 
berishga intilamiz. Shu maqsadda global 
hamkorlarimiz, eng muhimi, BMTning te
gishli agentliklari bilan hamkorlikni davom 
ettiryapmiz. Oʻzaro bogʻliqlik borasidagi 
saʼy-harakatlarimiz, jumladan, mintaqaning 

sharqiy qismida IHT havo markazini tash
kil etish, turli yoʻlaklarni, jumladan, Trans-
kaspiy va Olmaota — Tehron — Istanbul 
yoʻlaklarini rivojlantirish, shuningdek, Islom-
obod — Tehron — Istanbul yoʻnalishini 
kengaytirishdan iborat. Bolgariyaga temir 
yoʻl koridori bu — IHTning Janubiy Osiyoni 
temir yoʻl orqali Yevropa bilan bogʻlaydigan 
ilk tashabbusi.

Turizm, oziq-ovqat xavfsizligi va atrof-
muhitni muhofaza qilish sohasida min-
taqaviy hamkorlikni rivojlantirish boʻyicha 
boshqa muhim tashabbuslar ilgari surildi.  
Xususan, IHT turizm boʻyicha harakatlar 
rejasi va IHT turizm poytaxtlarining muvaf
faqiyatli konsepsiyasi, Oziq-ovqat xavf
sizligi boʻyicha IHT mintaqaviy dasturi, 
IHTning Oziq-ovqat xavfsizligi boʻyicha 
mintaqaviy muvofiqlashtirish markazining 
dasturga asoslangan tashkilotdan oʻzini 
oʻzi taʼminlaydigan institutga aylantirili
shi va xalqaro olim hamda  ekspertlar 
ishtirokida IHTda atrof-muhitni muhofaza 
qilish boʻyicha hamkorlik yuzasidan yuqori 
darajadagi muloqot platformasi shakllan
tirildi.

— Transport va logistika IHT doira-
sida ustuvor sohaga aylanib bormoqda. 
Keling, bu boradagi hamkorlikning ho-
lati va istiqbollari haqida gaplashsak.

—  Oʻzaro bogʻliqlik va BMTning 
Barqaror rivojlanish maqsadlariga muvo
fiq, biz mintaqada konsolidatsiyalashgan 
transport infratuzilmasini rivojlantirishga 

eʼtibor qaratdik. Tashkilot nizomini ishlab 
chiqish, qonunchilik bazasini yaratish, 
xalqaro standart tartib va konvensiyalarini 
amalga oshirish, infratuzilmani rivojlanti
rish, salohiyatni oshirish, texnik hamkorlik, 
muvofiqlashtirish mexanizmi hamda te
gishli xalqaro hamkorlar va banklar bilan 
munosabatlarni oʻz ichiga olgan yaxlit yon
dashuvni qabul qildi. 

Shu nuqtayi nazardan, mintaqada trans
port tizimini rivojlantirish muhim ahamiyat 
kasb etadi. Darhaqiqat, transport va logistika 
sohasi bugungi kunda mintaqaviy hamkorlik 
kun tartibimizning eng muhim sohasidir.

Maqsadlarimizni amalga oshirishda 
2-3-noyabr kunlari Toshkent shahrida 
transport vazirlarining 12-yigʻilishi boʻlib 
oʻtdi, unda mintaqaviy aloqalarni kengayti
rish boʻyicha masalalar yuzasidan umumiy 
tushuncha va kelishilgan chora-tadbirlarni 
amalga oshirish istagi paydo boʻldi.

Xususan, IHT tranzit transport boʻyicha 
asosiy kelishuv tashkilot doirasida transport 
aloqalarini kengaytirish siyosatining maksi
mal tarkibiy qismlarini qamrab oluvchi oʻzaro 
bogʻliqlik borasidagi saʼy-harakatlarimizning 
asosiy manbayi hisoblanadi. Ushbu keli
shuv Muvofiqlashtiruvchi kengash va texnik 
qoʻmitalar orqali aʼzo davlatlar oʻrtasidagi 
aloqa boʻyicha hamkorlikni tartibga solish va 
mustahkamlashga intiladi.

Biz, shuningdek, BMT Yevropa iqtisodiy 
komissiyasi bilan Transkaspiy va Olmaota 
— Tehron — Istanbul yoʻlaklari boʻyicha 
muvofiqlashtirish qoʻmitasi doirasida ham 
hamkorlik qilamiz.

Transport va ulanish sohasidagi boshqa 
muhim tadbirlar sifatida  ikkita yangi 
yoʻlakni, yaʼni Qirgʻizis ton — Oʻzbekiston 
— Turkmaniston — Eron va  Tojikiston — 
Oʻzbekiston — Turkmaniston — Eron — 
Turkiya koridorlarini tashkil etish va boshqa 
qator tadbirlarni sanab oʻtish mumkin.

 
— Oʻzbekistonning IHTdagi rolini 

 qanday baholaysiz? 

— Yuqorida aytib oʻtganimdek, 
Oʻzbekiston IHTga aʼzo juda muhim 

 davlatdir. Tashkilotga  aʼzo davlatlar 
Oʻzbekistonning 2022-yilda raisligi davrida 
IHTning mintaqadagi oʻzaro taraqqiyot va 
farovonlik kun tartibidagi tahsinga loyiq roli 
va mukammal boshqaruvini munosib ra-
vishda eʼtirof etadi.

Oʻzbekistonning geografik oʻrni Markaziy 
Osiyoni bogʻlovchi nuqta sifatida min taqani 
bogʻlashda juda muhim rol oʻynash va 
atrofdagi mamlakatlar taraqqiyotiga hissa 
qoʻshish uchun muhim imkoniyat yaratadi.

Oʻzbekistonning IHTdagi oʻrni ortib bo
rayotgani, ayniqsa, raislik yillarida min
taqaviy hamkorlikni rivojlantirish jarayonini 
olgʻa surish va qoʻllab-quvvatlashda muhim 
boʻldi. Tashkilot Oʻzbekistonning IHT faoli
yatidagi roli ortib borayotganini, bu tuzil
maning oʻsishi va rivojlanishiga juda katta  
hissa qoʻshganini mamnuniyat bilan qayd 
etadi.

Xususan, IHT faoliyati 2022-yilda 
oʻzaro aloqalarni mustahkamlash mav-
zusiga muvofiq mintaqada bogʻliqlik 
maqsadlarini imkon qadar amalga 
oshirishga qaratilgan edi. Shu mu
nosabat bilan IHT Kotibiyati minta
qaviy bogʻliqliklarga bevosita hissa 
qoʻshadigan yangi tashabbuslarga us
tuvor ahamiyat qaratdi. Bular Tojikis
ton — Oʻzbekiston  — Turkmaniston 
— Eron — Turkiya multimodal koridori 
va Qirgʻiziston — Oʻzbekiston — Turk
maniston — Eron — Turkiya yoʻlaklari 
boʻlib, mintaqadagi transport aloqalari-
ning rivoj lanishiga hissa qoʻshadi.

Havo aloqasi ham mamlakatlar va 
mintaqamiz iqtisodiy oʻsishiga katta his
sa qoʻshganligi sababli, tashkilot Marka
ziy Osiyodagi IHT mintaqaviy markazi 
konsepsiyasini ishlab chiqdi. Umid qila
manki, bunday havo xabini tashkil etish
ga qiziqish ortib boradi va toʻgʻri koʻrib 
chiqiladi.

Biz Oʻzbekistonning barcha ustuvor jab
halarda mintaqaviy hamkorlikni rivojlantirish 
boʻyicha umumiy ishimizga qoʻshayotgan 
hissasidan juda xursandmiz.

“Dunyo” AA

IHT Bosh kotibi Xusrav NOZIRIY: 

BIZNES VAKILLARINING OʻZARO HAMKORLIGIGA TAYANADI

O‘ZBEKISTONNING IHTDAGI FAOL POZITSIYASI MAMLAKATNING SO‘NGGI YILLARDAGI 
HAYRATLANARLI RIVOJLANISH BO‘YICHA SA’Y-HARAKATLARINING BIR QISMIDIR

Biznes forum

IHT MAKONIDA IQTISODIY BARQARORLIK

Бошланиши 1-бетда

— Mazkur tashkilotga 1992-yilda 
Markaziy Osiyodagi besh mamlakat, 
jumladan, Oʻzbekiston ham aʼzo boʻlgan. 
Qayd etish joizki, koʻp yillar davomida 
tashkilot doirasida hamkorlik ancha sust 
kechdi. Ammo oxirgi yillarda aloqalar 
jonlanayotganini kuzatish mumkin. Ay
niqsa, 2017-yildan keyin Oʻzbekistonning 
faollashuvi, tashkilot ekspertlari fikricha, 
hamkorlikni yanada kengaytirdi. Bunda 
davlatimiz rahbarining tashqi siyosatdagi 
diplomatik faolligi muhim rol oʻynadi. Sa
babi, aynan Prezidentimiz tomonidan 
tashkilot doirasida qator tashabbuslar 
oʻrtaga tashlandi.  

Jumladan, 2021-yil Ashxobodda boʻlib 
oʻtgan sammitda bevosita davlatimiz rah
bari tomonidan sakkizta tashabbus ilgari 
surilgani va ular barcha ishtirokchi davlatlar 
tomonidan nafaqat qoʻllab-quvvatlangani, 
endilikda bu anʼanaga aylangani buning 
tasdigʻidir. Yaʼni har bir mamlakat tashki
lotga raislik davrida  muayyan shior aso
sida faoliyat yuritishi  boʻyicha kelishuvga 

tuzilishi, xavfsiz sayyohlikni  rivojlantirish 
 umummintaqaviy  dasturi qabul qilinishi, 
tashkilot faoliyatini yanada takomillashtirish 
boʻyicha aniq taklif va tavsiyalar tayyorlash 
uchun yuqori darajadagi ekspertlar gu
ruhi tuzilishi shular sirasidan. Qolgan 3 ta 
tashabbus boʻyicha ishlar davom etmoqda.

Iqtisodiy tadqiqotlar va islohotlar 
markazi maʼlumotlariga koʻra, 2021-yilda 
Oʻzbekistonning tuzilma tarkibidagi mam
lakatlar bilan tovar aylanmasi 35,1 foiz oʻsib, 
11,2 milliard dollarni tashkil qilgan boʻlsa, 
2022-yilda oʻsish tendensiyasi davom et
gan: tovar ayirboshlash koʻrsatkichi 10,4 
foiz koʻpayib, 12,4 milliard dollarga yetgan. 

Shuningdek, Oʻzbekiston tashqi sav
dosida IHT ulushi 24,7 foizni tashkil etadi. 
Eʼtiborli jihati, 5,75 milliard dollarlik eksport 
hajmi 2021-yildagiga nisbatan 6,3 foiz 
yuqori. 

Import esa 6,62 milliard dollar — 14,3 
foiz oʻsgan. Oʻtgan yil umumiy eksportning 
uchdan bir qismi, yaʼni 29,8 foizi ushbu 
tashkilot mamlakatlari hissasiga toʻgʻri keldi.

Joriy yil toʻqqiz oyi davomidagi 
koʻrsatkichlar misolida hamkorlik sezilarli 
darajada faollashganiga guvoh boʻlamiz. 
Shu vaqt mobaynida IHT doirasida tovar 
aylanmasi 9,2 milliard dollarni, aʼzo mam
lakatlarning Oʻzbekiston umumiy tovar 
aylanmasidagi ulushi 20,5 foizni tashkil 

etdi. Eksport miqdori 4,2 milliard dollar, 
import esa 5 milliard dollarga teng boʻlgan. 
Bular mazkur tashkilotga aʼzo davlatlar 
iqtisodiyoti bir-biriga bogʻliq holda rivojlanib 
borayotganidan dalolatdir. 

Umuman, global iqtisodiyotning oʻzi 
mamlakatlar oʻrtasidagi integratsiya, ular-
ning hamkorlik doirasidagi munosabatlariga 
tayanadi. Shu jihatdan kecha poytaxtimizda 
Iqtisodiy hamkorlik tashkilotining oʻn oltin
chi sammiti doirasida ishtirokchi davlatlar 

biznes vakillari uchrashuvi boʻlib oʻtgani 
ham bu boradagi ishlarni kengaytirishga 
xizmat qiladi, desak mubolagʻa boʻlmaydi. 

Xorij ishbilarmon doiralari bilan bu kabi 
koʻp qirrali aloqalar jahon hamjamiyati, 
biz nes doiralar va yirik sarmoyadorlarning 
keng miqyosli loyihalarni hayotga tatbiq 
etish, mamlakatimizning ulkan salohiyati
dan mintaqa iqtisodiy yoʻllarining chorra
hasi sifatida foydalanishdan manfaatdor 
ekanidan darak beradi.  

Soʻnggi yillarda Oʻzbekiston va IHT 
oʻzaro hamkorlik sohasida katta tajriba ort
tirib, uzoq muddatli istiqbol uchun mustah
kam poydevor yaratyapti. Oʻzbekiston har 
tomonlama sheriklikni kengaytirishga mu
nosib hissa qoʻshgan holda IHT aʼzo dav
latlari bilan munosabatlarni muvaffaqiyatli 
davom ettirmoqda.   

Forumning asosiy vazifalari hudud
lar va sohalar salohiyatini namoyish 
etish, aʼzo mamlakatlar kompaniyalarini 
Oʻzbekistondagi yangi investitsiya loyihalari
ga jalb qilish, Oʻzbekiston va IHT aʼzo davlat
lari Savdo-sanoat palatalari oʻrtasida institut
sional aloqalarni mustahkamlashdan iborat 
edi. Yakunda shunday boʻldi ham. Negaki, 
forum asnosida qator taqdimotlar oʻtkazildi. 
Uchrashuvlar tashkil etilib, ular davomida 
yonilgʻi-energetika kompleksi, kimyo, qishloq 
xoʻjaligi, oziq-ovqat va toʻqimachilik sanoati, 
savdo va boshqa sohalardagi ishbilarmon
lik aloqalarini rivojlantirish yoʻlidagi keyingi 
amaliy ishlar belgilab olindi.  

Biz biznes forum ishtirokchilarining 
baʼzilari fikrlarini yozib oldik. 

— Iqtisodiy hamkorlik tashkilotining oʻn 
oltinchi sammiti oldidan oʻtkazilgan biznes 
forum uning ravnaqiga xizmat qiladi. Fo
rumda Ozarbayjon, Eron, Qozogʻiston, 
Qirgʻiziston, Pokiston, Tojikiston, Turk
maniston, Turkiyadan 300 ga yaqin, mam
lakatimizdan 300 dan ortiq biznes vakili 
ishtirok etib, IHT doirasida savdo-iqtisodiy 
hamkorlikning holati, shuningdek, uni ken
gaytirish istiqbollari va faollashtirish masa
lalarini muhokama qildi.  

Koʻzlangan maqsad IHT mamlakatlari 
bilan iqtisodiy hamkorlikni faollashtirish, 
Oʻzbekiston va tashkilotning aʼzo davlat
lari tadbirkorlari oʻrtasida yangi aloqalar 
oʻrnatishdan iborat edi. Shunga erishildi.  

Biznes forum yakunida ishtirokchilar 
bu kabi tadbirlarni davom ettirish istagini 
bildirib, IHT aʼzo davlatlari oʻrtasidagi 
konstruktiv hamkorlik bundan keyin ham 

muvaffaqiyatli rivojlanishi, bunda uzoq 
muddatli istiqbol uchun koʻp qirrali sherik
likning yangi yoʻnalishlari belgilanishiga 
ishonch bildirdi.  

Biznes forumdan soʻng salkam 600 
tadbirkorning B2B muloqoti tashkil etil
di. Bu ularga oʻzaro hamkorlik oʻrnatish 
 uchun katta imkoniyat yaratdi. 

Iqtisodiy hamkorlik tashkilotining 
muhim jihatlaridan biri aʼzo mamlakatlar 
oʻrtasida oʻzaro sheriklik, ishbilarmonlik 
muhitini yanada mustahkamlashdir. Bu 
Oʻzbekiston uchun juda muhim. Chunki 
bugun biz yaxshi qoʻshnichilik muno
sabatlarini rivojlantiryapmiz. Pokiston, 
Eron, Ozarbayjon orqali dengiz savdo 
yoʻllariga chiqishga harakat qilyapmiz. 
Demak, mana shu yoʻllar orqali kelajakda 
tadbirkorlarimizning eksport imkoniyati 
yanada oshadi.   

Hozirgi kunda dunyo iqtisodiyotida barqarorlikni taʼminlash har qachongidan dolzarb 
boʻlib boryapti. Bunday sharoitda hamjihatlikdagi hamkorlik, oʻzaro manfaatli 

aloqalarning yangi qirralarini yoʻlga qoʻyish muhim hisoblanadi.  

Bahodir ABDULLAYEV,
O‘zbekiston Respublikasining 
Eron Islom Respublikasidagi elchisi, 
mamlakatimizning IHTdagi doimiy vakili: 

Jamshid O‘ROQOV,
O‘zbekiston Respublikasi Savdo-sanoat palatasi 
raisi o‘rinbosari:  

erishildi. Xususan, joriy yilda tashkilotga 
Ozarbayjon raislik qilgan boʻlsa, bu yilgi 
shior “Yashil oʻtish va oʻzaro bogʻliqlikni 
mustahkamlash” boʻldi. 

Kelgusi yili esa tashkilotga Eron rais
lik qiladi va uning faoliyati ham muayyan 
shiorga asoslanadi. 

Umuman olganda, Iqtisodiy hamkorlik 
tashkiloti koʻp qirrali katta platforma. Bu 
maydonning asosiy yoʻnalishlari savdo, 
transport, tranzit, turizm, ekologiya ham
da inson resurslariga qaratilgan. Shun
dan kelib chiqqanda, uning Oʻzbekiston 
uchun manfaatli jihatlari juda koʻp. Avva
lo, unga aʼzo mamlakatlar Oʻzbekistonga 
yaqin qoʻshnilar. Bu esa yurtimizning 
ular bilan yuqorida sanab oʻtilgan 
yoʻnalishlarda aloqalarini kengaytirish 
 uchun qoʻshimcha imkoniyat beradi. 

Ushbu sammit Oʻzbekiston uchun tari-
xiy voqea. Chunki u yurtimizda ilk bor 
oʻtkazilmoqda. Undan kutilayotgan nati
jalar mamlakatlar oʻrtasidagi aloqalarni 
yangi bosqichga olib chiqishi turgan gap. 

IHT tranzit transport boʻyicha asosiy kelishuv tashkilot 
doirasida transport aloqalarini kengaytirish siyosatining 
maksimal tarkibiy qismlarini qamrab oluvchi oʻzaro 
bogʻliqlik borasidagi saʼy-harakatlarimizning asosiy 
manbayi hisoblanadi. Ushbu kelishuv Muvofiqlashtiruvchi 
kengash va texnik qoʻmitalar orqali aʼzo davlatlar 
oʻrtasidagi aloqa boʻyicha hamkorlikni tartibga solish va 
mustahkamlashga intiladi.

Koʻzlangan maqsad IHT mamlakatlari bilan iqtisodiy 
hamkorlikni faollashtirish, Oʻzbekiston va tashkilotning 
aʼzo davlatlari tadbirkorlari oʻrtasida yangi aloqalar 
oʻrnatishdan iborat edi. Shunga erishildi.  

Dilshod ULUG‘MURODOV,
“Yangi O‘zbekiston” muxbiri

YANGI O‘ZBEKISTON

Ana shu nuqtayi nazardan, mam
lakatimiz sharoitida koʻngilni xotirjam qi
luvchi asoslar yetarli ekani, ming shukrki, 
faxrli, har qancha tahsinga sazovor. Buning 
uchun uzoqqa borish shart emas, Prezi
dentimizning oʻtgan va joriy haftadagi ish 
faoliyatining asosiy jihatlariga eʼtibor qa
ratishning oʻzi kifoya. Masalan, davlatimiz 
rahbari 1-2-noyabr kunlari mamlakatimizga 
rasmiy tashrif bilan kelgan Fransiya Res-
publikasi Prezidenti Emmanuel Makronni 
qabul qildi. Tashrif doirasida Fransiyaning 
qator nufuzli kompaniyalari rahbarlari bilan 
shaxsan uchrashuv oʻtkazdi.

3-noyabr kuni Turkiy davlatlar tash
kiloti davlat rahbarlari kengashining 
Qozogʻistonning Ostona shahrida boʻlib 
oʻtgan navbatdagi yigʻilishida ishtirok etdi.

8-9-noyabr kunlari esa Toshkent shahrida 
Prezidentimiz raisligida Iqtisodiy hamkorlik 
tashkiloti (IHT)ning oʻn oltinchi sammiti boʻlib 
oʻtishi, unda Ozarbayjon, Eron, Qozogʻiston, 
Qirgʻiziston, Pokiston, Tojikiston, Turkmanis
ton va Turkiyaning davlat va hukumat rah
barlari ishtirok etishi kutilmoqda.

Sammitda IHT doirasida savdo-iqtisodiy, 
investitsiyaviy, transport-kommunikatsi
yaviy va gumanitar hamkorlikni yanada 
kengaytirish hamda tuzilma faoliyatini ta
komillashtirish masalalari koʻrib chiqiladi.

Davlatimiz rahbarining juda tigʻiz kun 
tartibidan oʻrin olgan bu kabi muhim tad
birlarda erishilgan kelishuvlar, IHT sammi
tidan kutilayotgan natijalar mamlakatimiz 
iqtisodiy barqarorligini taʼminlash, aholi 
farovonligini oshirish, ayni maqsadda qa
bul qilingan “Oʻzbekiston — 2030” strate
giyasini muvaffaqiyatli amalga oshirishga 
xizmat qilishi bilan ahamiyatlidir. Binoba
rin, ushbu strategiya xalqimizning erkin va 
farovon yashashi, davlatimiz ravnaqi, yuk
sak maqsadlarimizni roʻyobga chiqarishda 
muhim dasturulamal hujjatdir. Unda har bir 
fuqaroga oʻz salohiyatini rivojlantirish uchun 
barcha imkoniyatlarni yaratish, sogʻlom, 
bilimli va maʼnaviy barkamol avlodni tarbi
yalash, global ishlab chiqarishning muhim 
boʻgʻiniga aylangan kuchli iqtisodiyotni 
shakllantirish, qonun ustuvorligi, xavfsizlik 
va barqarorlikni kafolatli taʼminlashga qara
tilgan vazifalar belgilangan.

Xususan, strategiyada barqaror iqtisodiy 
oʻsish orqali aholi farovonligini taʼminlash 
boʻyicha belgilangan qator vazifalar, 
tashabbuslar mamlakatimizning iqtisodiy 
qudratini yanada yuksaltirishga xizmat 
qiladi. Unda investitsiyaviy jozibadorlikni 
yanada yuksaltirish, eksport hajmini 2 baro
bar oshirib, 45 milliard dollarga yetkazish, 
eksportchi korxonalar sonini 6,5 mingtadan 
15 mingtaga yetkazish, eksport tarkibida 
tayyor va yarim tayyor mahsulotlar hajmini 
3,3 barobar koʻpaytirish kabi muhim vazifa
lar belgilangan.

Oʻzbekiston BMTning 2030-yilgacha 
boʻlgan davrda barqaror rivojlanish kun 
tartibi dasturini amalga  oshirishda maj
buriyatlarini toʻliq bajarmoqda. Uni izchil 
amalga oshirish boʻyicha hukumatning 
“2030-yilgacha barqaror rivojlanish soha

O‘ZBEKISTON

STRATEGIYASI 2030

QAY BIRI TOMON BORISHIMIZ BUGUNGI 
INTILISHLARIMIZ SHIDDATIGA BOGʻLIQ

Ismoil SAIFNAZAROV,

falsafa fanlari doktori, professor

Yangi Oʻzbekistonni barpo 
etishga qaratilgan amaliy ishlar 
jadidchilik harakatining asosiy 
gʻoya va maqsadlari bilan uygʻun 
va hamohang ekanini yaqqol 
koʻrish mumkin. Shu sababli biz 
tariximiz, xususan, maʼrifatparvar 
ajdodlarimiz merosini chuqur 
oʻrganib, ulardan bugungi shiddatli 
zamon uchun ibratli xulosalar 
chiqarib yashashimiz zarur. 
Ana shunday bilim va maʼrifat 

asosida maktab, texnikum va oliygohlarda oʻqiyotgan yoshlarni 
tarbiyalashimiz kerak. Mana shu ikki tayanch ustun orqali 
mamlakatimizning rivojlangan davlatlar safidan oʻrin olishiga hissa 
qoʻshishimiz mumkin. 

sida milliy maqsad va vazifalarni amalga 
oshirish chora-tadbirlari toʻgʻrisida”gi ham
da “2030-yilgacha boʻlgan davrda barqa
ror rivojlanish sohasidagi milliy maqsad va 
vazifalarni amalga oshirishni jadallashti
rish boʻyicha qoʻshimcha chora-tadbirlar 
toʻgʻrisida”gi qarorlari qabul qilindi. Barqa
ror rivojlanish maqsadlarini mamlakat 
ehtiyojlariga moslashtirish uchun jiddiy 
intilishlar natijasi sifatida 2017-2021-yillar 
uchun Harakatlar strategiyasi samarasi va 
hozir amalga oshirilayotgan 2022-2026-yil
larga moʻljallangan Yangi Oʻzbekistonning 
taraqqiyot strategiyasini koʻrsatish mumkin. 

Taraqqiyot strategiyasi xalq farovonligini 
yanada oshirish, iqtisodiyotni transformatsi
ya qilish, tadbirkorlikni rivojlantirishni jadal
lashtirish, inson huquq va manfaatlarini 
taʼminlash va faol fuqarolik jamiyatini shakl-
lantirishni koʻzda tutadi. 

Hozirgi vaqtda mamlakatning barqa
ror rivojlanishini taʼminlashga bosqichma-
bosqich oʻtishning huquqiy, institutsional 
va iqtisodiy asoslari shakllantirilgan. Tad
birkorlikni rivojlantirish, aholi farovon
ligini oshirish, bandligini taʼminlash va 
kambagʻallikni qisqartirish, manzilli ijtimoiy 
himoya masalalari bevosita aholi yashash 
joylarida koʻrib chiqiladigan, boshqa xorijiy 
mamlakatlardan farq qiluvchi mahalla milliy 
modeli amalga oshirilmoqda. 

“Ochiq budjet” tizimi faol ishlab chiqilib, 
yangi “mahalla budjeti” tizimi amaliyotga 
joriy qilinishi natijasida aholi mahalliy bud
jet mablagʻlarini aniq talab va ehtiyojlardan 
kelib chiqqan holda taqsimlashda bevosita 

ishtirok etyapti, shu orqali muammolarini 
mustaqil hal etmoqda. 

Bugun Oʻzbekiston, butun jamiyatimiz, 
odamlarimiz hayoti tubdan oʻzgardi. Eng 
muhimi, har bir yurtdoshimiz ularni oʻz 
hayotida sezmoqda. Mamlakatimiz tom 
maʼnoda yangi Oʻzbekistonga aylanmoqda.

Mamlakatimiz aholisi yiliga 2 foiz 
oʻsmoqda. Prognozlarga koʻra, 2030-yilga 
borib, 40 million nufusli mamlakat boʻlamiz. 
Bunday katta davlatda tinchlik va barqarorlik
ni saqlash, xalqimizga munosib sharoit yara-
tish uchun iqtisodiyot ham, boshqaruv ham, 
taʼlim va tibbiyot ham yangicha boʻlishi, bar
cha sohalarda oʻsish, rivojlanish taʼminlanishi 
kerak. “Oʻzbekiston — 2030” strategiyasi ana 
shu maqsadga xizmat qiladi.

Albatta, odamlarni hayotdan rozi qilish 
uchun barqaror iqtisodiy oʻsishni taʼminlash 
lozim. Bunga erishilyapti ham. Masalan, 
xorijiy investitsiyalar hajmi 3 karra koʻpayib, 
oʻtgan yilning oʻzida 10 milliard dollardan 
oshdi. Har bir mahallada 40-50 ta korxona 
faoliyat yuritmoqda, barcha tumanlarda 
eksport qiluvchi tadbirkorlar paydo boʻldi, 
millionlab yangi ish oʻrinlari yaratildi. Bir soʻz 
bilan aytganda, tadbirkorlar sinfi shakllanib, 
jamiyatimizda haqiqiy kuch, islohotlar dray
veriga aylandi. Natijada soʻnggi yillarda yal
pi ichki mahsulot hajmi 52 milliard dollardan 
80 milliard dollarga yetdi. Aholi ning xarid 
qobiliyati va oʻrtacha oylik ish haqi qariyb 2 
barobar oshib, bugungi kunda 360 dollarni 
tashkil etmoqda.

Endi mavjud salohiyat asosida yanada 
yuqori marralar belgilanmoqda. Strategi
yaga binoan, 2030-yilga borib, iqtisodiy
otimizni 2 barobar oshirib, 160 milliard 

dollarga yetkazish, aholi jon boshiga yalpi 
ichki mahsulot hajmini hozirgi 2 ming 200 
dollardan 4 ming dollarga yetkazish koʻzda 

tutilmoqda. Buning natijasida Oʻzbekiston 
“daromadi oʻrtachadan yuqori davlatlar” qa
toriga kiradi.

Bu maqsadlarga yetishish uchun, eng 
avvalo, ilgʻor texnologiyalarga asoslangan 
sanoatni rivojlantirish talab etiladi. Bunda 
mehnat unumdorligi ikki barobar oshadi. 

Shu maqsadda xorijiy hamkorlar bilan umu
miy qiymati 115 milliard dollarlik yirik loyiha
lar allaqachon boshlangan.

Jumladan, keyingi yillarda strategik 
megaloyihalar ishga tushiriladi. Xususan, 
Olmaliqda 3 ta mis boyitish fabrikasi va 
yangi mis eritish zavodi, Ohangaron misni 
qayta ishlash klasteri, Navoiy, Qoʻngʻirot va 
Qorakoʻlda yirik kimyo-polimer klasterlari, 
Toshkent va Navoiy viloyatlarida fosforit 
xomashyosidan yuqori qoʻshilgan qiymatli 
tayyor mahsulot ishlab chiqarish korxo
nasi, Tebinbuloq va Gʻallaorolda temir ish
lab chiqarish majmualari faoliyati yoʻlga 
qoʻyiladi. Natijada 2030-yilgacha yuqori 
daromadli mahsulot uchun zarur boʻlgan 
mis ishlab chiqarish hajmi 3,5 barobar, oltin 
— 1,5 karra, kumush — 3-marta, uran — 3 
barobar oshiriladi. 

Shuningdek, Oʻzbekiston tarixida ilk bor 
alyuminiy, litiy, poʻlat, grafit ishlab chiqarish 
boshlanadi. Bu xomashyolardan avtomobil, 
elektronika, “yashil energiya” qurilmalari, 
kimyo va polimer kabi yuzlab yangi mah
sulotlarni ishlab chiqarsa boʻladi. Bu — 2,5 
millionta yuqori daromadli ish oʻrni, degani. 
 Prezidentimiz saylovoldi dasturida qayd et
ganidek, 4 ta nufuzli xorijiy kompaniya loyi
halari faoliyati yoʻlga qoʻyilib, avtomobilsoz
lik sohasida haqiqiy raqobat paydo boʻladi 
va ishlab chiqarish yillik hajmi hozirgi 350 

mingdan 1 million donaga yetkaziladi. Bun
da yiliga 300 mingta elektromobil ishlab 
chiqariladi. Umuman, sanoatda qoʻshilgan 
qiymat hajmi 20 milliard dollardan 45 mil
liard dollarga yetkaziladi.

Sanoat va iqtisodiyotning kelajagi — 
eksport. Soʻnggi yillarda charm-poyabzal, 
toʻqimachilik, oziq-ovqat, elektrotexnika, 
farmatsevtika yoʻnalishlarida minglab yangi 
korxonalar ochildi. Natijada eksport hajmi 
1,5 barobar koʻpayib, 19 milliard dollardan 
oshdi. Tashqi bozorlarga chiqish xara
jati yuqori ekanini inobatga olib, strategi
yada ilmga asoslangan, yuqori daromadli, 
eksportbop mahsulotlarni koʻpaytirish 
moʻljallan yapti. Tayyor mahsulot bilan 
tashqi bozorlarga chiqish uchun Jahon 
savdo tashkilotiga aʼzo boʻlish Oʻzbekiston 
tashqi iqtisodiy siyosatidagi ustuvor 
maqsadlardan. Ammo buning uchun, avva
lo, korxonalarimiz ochiq va kuchli raqobatga 
tayyor boʻlishi kerak. Bunga koʻmaklashish 
maqsadida yuqori qoʻshilgan qiymatli, 
eksportbop mahsulotlar ishlab chiqarishni 
qoʻllab-quvvatlash maqsadida Sanoatni 
rivojlantirish jamgʻarmasi tashkil etiladi va 
unga 1 milliard dollar ajratiladi.

Shuningdek, kelgusi yillarda 50 ta nufuzli 
xorijiy brend bilan maxsus eksport zonalari 
tashkil qilish koʻzda tutilgan. Tadbirkorlarga 
“tayyor biznes” shaklida bino berish maqsa
dida sanoat ipotekasi tizimi toʻliq yoʻlga 
qoʻyiladi. Har bir tumanda kamida mingta 
ish oʻrni yaratadigan 2 tadan yangi sanoat 
 zonalari tashkil etiladi. IT xizmatlar eksporti 
5 milliard dollarga olib chiqiladi. Natijada 
2030-yilga qadar jami eksport hajmi 2 baro

bar oshirilib, 45 milliard dollarga yetkaziladi.
Butun dunyoda “yashil” iqtisodiyotga 

oʻtish, uning asosi boʻlgan qayta tiklanuvchi 
energiyadan foydalanish kengayib bormoq
da. Oʻzbekistonda ham  inves titsiyalarni jalb 
etish, yangi quvvatlarni barpo qilishga zoʻr 
berilyapti. 2030-yilga qadar qayta tiklanuv-
chi energiya manbalari 25 ming mega
vattga, ularning ulushini hozirgi 14 foizdan 
40 foizga yetkazish maqsad qilingani fik-
rimizning yaqqol isbotidir.

2024-yildan boshlab sanoatda “ya-
shil sertifikat”lar bozori yaratiladi. Avto
buslar toʻliq ekologik toza elektr yoki gaz 
yonilgʻisiga oʻtkaziladi. Barcha yangi uylar 
va asbob-uskunalarga energiyani tejash 
boʻyicha talablar joriy etiladi. Iqtisodiyotda 
energiya samaradorligi 2 karra oshiriladi. 
Natijada 2030-yilga borib, 50 milliard ki
lovatt-soat “yashil” energiya ishlab chiqa
riladi. Yangi stansiyalar ishga tushishi bilan 
10 ming kilometr magistral va 110 ming 
kilometr hududiy elektr tarmoqlari barpo 
qilinadi.

Albatta, iqtisodiyot sohasidagi katta 
rejalar 2030-yilgacha 250 milliard dollar 
investitsiya talab etadi. Bundan 110 mil
liard dollarni xorijiy investitsiyalar hisobi
dan, 40 milliard dollarni davlat-xususiy 
sheriklik doirasida jalb etish koʻzda tutil
gan.

Bank-moliya tizimida yillik kreditlash 
hajmini hozirgi 18 milliard dollardan 40 mil
liard dollarga yetkazish maqsad qilingan. 
Eng katta masalalardan biri kredit foizla
rini tushirishdir. Bunda banklarni xususiy-
lashtirish muhim oʻrin tutadi. Qolaversa, 
mamlakatimizda xususiy sektor ulushini 
oshirish, monopol sohalarni bozor tamoy
illariga oʻtkazishni izchil davom ettirish si
yosati yuritilmoqda. Xususan, soʻnggi yetti 
yilda davlat monopoliyasida boʻlgan elektr 
generatsiyasi, issiqlik taʼminoti, kimyo, avi
atsiya, taʼlim kabi sohalarga xususiy sektor 
jadal kirib keldi. Bu ishlarni davom ettirib, 
temir yoʻl xizmatlari, avtomobil yoʻllari qu-
rish va boshqarish, gaz va elektr yetkazib 
berish xususiy sektorga oʻtkaziladi. Irri
gatsiya, chiqindini qayta ishlash, ijtimoiy 
obyektlarda energetika va issiqlik taʼminoti 
tizimini boshqarishga davlat-xususiy sherik
lik mexa nizmlari keng joriy etiladi.

Umuman, kelgusi yillarda faqat magis
tral energiya va transport tarmoqlari, davlat 
boshqaruvi va xavfsizligi bilan bogʻliq so
halar davlat tasarrufida qoladi. Bu borada 
2030-yilga qadar iqtisodiyotda nodavlat 
sektor ulushini 85 foizga yetkazish asosiy 
maqsad boʻladi. 

Soʻnggi yillarda qishloq xoʻjaligi asosiy 
drayver sohalardan biriga aylandi. Klaster 
tizimini joriy etish natijasida paxta, gʻalla 
hosildorligi 25-30 foiz, meva-sabzavot 
eksporti esa 2 barobar oshdi, sohaga 5 
milliard dollardan ortiq xususiy investitsiya 
kiritildi. Oʻtgan ikki yilda 200 ming gektar 
unumdor yer aholiga ajratib berildi. Nati
jada 2 milliondan ziyod fuqaroning bandligi 
taʼminlandi.

Endi 2030-yilgacha bir gektardan olinadi
gan oʻrtacha daromadni 3 ming dollardan 5 
ming dollarga yetkazish asosiy maqsad qilin
gan. Jumladan, hosildorlikni paxta boʻyicha 
oʻrtacha 45-50 sentnerga, gʻalla boʻyicha 
80-85 sentnerga oshirish, qoʻshimcha 300 
ming gektar maydonni oʻzlashtirish va ular

da intensiv bogʻ va uzumzorlar tashkil etish, 
mahalliy sabzavot, poliz, kartoshka urugʻlik 
taʼminotini hozirgi 15 foizdan 50 foizga 
 oshirish, qishloq xoʻjaligi mahsulotlarini qay-
ta ishlashni 8 foizdan 25 foizga yetkazish, 
agrotarmoqda 2,5 million tonna quvvatga 
ega 100 ta yangi logistika markazini ishga 
tushirish koʻzda tutilmoqda. Natijada sohada 
eksport hajmini yiliga hozirgi 1,6 milliard dol
lardan 10 milliard dollarga yetkazish imkoni
yati paydo boʻladi. Umuman, agrar sohaga 
jami 15 milliard dollar investitsiya jalb etish 
koʻzda tutilyapti.  

Bu islohotlar va strategiyadan 
koʻzlangan asosiy maqsad — xalqimizni 
rozi qilish, “xalq xizmatidagi davlat”ni 
barpo etish. Bu vazifa taraqqiyoti mizning 
asosiy tamoyillaridan biridir. Yangi 
Oʻzbekiston — huquqiy davlat. Ushbu qoi
da yangilangan Konstitutsiyamizda ham 
muhrlab qoʻyildi. Shunday ekan, qonun 
ustuvorligi, sud mustaqilligi va odilligini 
taʼminlash ustuvor vazifa deb belgilandi. 
Yaʼni Oʻzbekistonda inson va biznesning 
himoyachisi faqat qonun va sud boʻladi. 
Yangilangan Konstitutsiyada, inson va 
tadbirkorlar huquqlarini cheklashga faqat 
va faqat sud qarori asosida yoʻl qoʻyilishi 
mustahkamlandi. Bu, albatta, strategiya
da belgilangan maqsad va vazifalar ijro
sini taʼminlashga xizmat qiladi. 

Prezidentimiz har bir chiqishida yangi 
Oʻzbekistonni barpo etishda ikkita mustah
kam ustunga tayanishimizni taʼkidlaydi. Bi
rinchisi — bozor tamoyillariga asoslangan 
kuchli iqtisodiyot, ikkinchisi — ajdodlari-
mizning boy merosi va milliy qadriyatlarga 
asoslangan kuchli maʼnaviyat. 

Globallashuv sharoitida milliy oʻzligimiz 
va maʼnaviy qadriyatlarimizga qarshi tahdid 
va xatarlar tobora kuchaymoqda. Shunday 
oʻta tahlikali vaziyatda bizni asraydigan, 
yanada kuchli qiladigan qudratli omil, av
valo, yurtimizdagi tinchlik, millatlar va din
lar oʻrtasidagi totuvlikdir. Ana shunday 
bebaho boyligimizni koʻz qorachigʻidek 
asrab, asl insoniy qadriyatlarimiz oʻrnini 
buzgʻunchi gʻoyalar egallab olishiga aslo 
yoʻl qoʻymaymiz. Bu Vatan va xalq taqdiriga 
daxldor boʻlgan har bir yurtdoshimizning vij-
don ishiga aylanishi kerak. Bugungi kunda 
xalqimiz orasida ayrim bilim va maʼrifati, 
madaniyati yetishmasligi, oʻz ustida ishla
masligi tufayli zamondan orqada qolayot-
ganlar koʻzga tashlanmoqda va bu taraq-
qiyotimiz yoʻlida katta toʻsiqqa aylanmoqda. 
Jadid bobolarimiz bunday illatni “jaholat” 
deb atagan va unga qarshi maʼrifat bilan 
mardona kurashgan. Bu yoʻlda ilm-fan, 
taʼlim va tarbiyani oʻz faoliyati uchun dastu
rulamal qilib olgan.

Yangi Oʻzbekistonni barpo etishga 
qaratilgan amaliy ishlar jadidchilik hara
katining asosiy gʻoya va maqsadlari bi
lan uygʻun va hamohang ekanini yaqqol 
koʻrish mumkin. Shu sababli biz tariximiz, 
xususan, maʼrifatparvar ajdodlarimiz me
rosini chuqur oʻrganib, ulardan bugungi 
shiddatli zamon uchun ibratli xulosalar 
chiqarib yashashimiz zarur. Ana shunday 
bilim va maʼrifat asosida maktab, texnikum 
va oliygohlarda oʻqiyotgan yoshlarni tarbi
yalashimiz kerak. Mana shu ikki tayanch 
ustun orqali mamlakatimizning rivojlan
gan davlatlar safidan oʻrin olishiga hissa 
qoʻshishimiz mumkin. 

‘
2024-yildan boshlab sanoatda “yashil sertifikat”lar 
bozori yaratiladi. Avtobuslar toʻliq ekologik toza 
elektr yoki gaz yonilgʻisiga oʻtkaziladi. Barcha 
yangi uylar va asbob-uskunalarga energiyani 
tejash boʻyicha talablar joriy etiladi. Iqtisodiyotda 
energiya samaradorligi 2 karra oshiriladi. Natijada 
2030-yilga borib, 50 milliard kilovatt-soat “yashil” 
energiya ishlab chiqariladi. Yangi stansiyalar ishga 
tushishi bilan 10 ming kilometr magistral va 110 ming 
kilometr hududiy elektr tarmoqlari barpo qilinadi.

‘

Oʻzaro aloqalar soʻnggi yillarda ikki dav
lat rahbarlarining yuksak siyosiy irodasi bi
lan sifat jihatdan yangi bosqichga koʻtarildi. 
Oʻzbekiston bilan Qozogʻiston oʻrtasidagi 
yaxshi qoʻshnichilik, strategik sheriklik va 
ittifoqchilik munosabatlari yanada mustah
kamlanmoqda.

Faol siyosiy muloqot tufayli barcha so
halarda katta muvaffaqiyatlarga erishildi, 
keng koʻlamli hamkorlik jadal surʼat bilan 
rivojlanib bormoqda. Mustaqil taraqqi
yot yoʻlini bir davrda boshlagan ikki xalq 
iqtisodiyotni qayta tiklash va rivojlantirish 
yoʻlida bir-biriga yelkadosh boʻlib kelmoq-
da. Buni keyingi yillarda iqtisodiyotning 
deyarli barcha tarmoqlarida qoʻshma kor-
xona va loyihalarimiz soni 6 barobar oshib, 
savdo-iqtisodiy hamkorlik kuchayayotgani 
misolida ham koʻrishimiz mumkin.

Soʻnggi yillarda ikki davlat oʻrtasidagi 
parlamentlararo muloqot ancha faol
lashdi. Tomonlar qonun ijodkorligi, jum
ladan, xalqaro parlament tuzilmalari doira
sidagi tajribalarni oʻrganish maqsadida 
muntazam ravishda delegatsiyalarning 
oʻzaro tashriflarini amalga oshirmoqda. 

Prezidentimiz Shavkat Mirziyoyevning 
shu yil 2-3-noyabr kunlari Qozogʻiston 
Res publikasiga amaliy tashrifi ikki mam
lakat oʻrtasidagi hamkorlikni yangi dara
jaga olib chiqishda muhim bosqich boʻldi.

Prezidentimiz Turkiy davlatlar tash
kiloti davlat rahbarlari kengashining Os
tona shahrida boʻlib oʻtgan navbatdagi 
yigʻilishida ishtirok etdi.

Muqaddas dinimizda ayollar masala
siga alohida eʼtibor qaratilgan. Xusu
san, xotin-qizlarning oilada, jamiyatda 
va umuman, hayotda munosib oʻringa 
ega ekani bayon qilingan. Ushbu yuksak 
eʼtiborni Qurʼoni karimdagi bir nechta 
suraning ayollarga bagʻishlangani, ular
da ayollar masalasi koʻtarilganida ham 
koʻrish mumkin.

Bu ezgu qadriyatlar asrlar davomida aj
dodlarimizning hayot tarzidan ham muhim 
oʻrin egallagan, azaldan ayol zoti yuksak 
darajada eʼzozlangan. Oʻzbek ayollari 
qadim zamonlardan buyon oila bilan bir 
qatorda davlat va jamiyat hayotining turli 
yoʻnalishlarida munosib oʻrin tutib kelgan. 
Tarixda davlat boshqaruvi, harb ishi, yurt 
himoyasi, mulkchilik, qurilish, ishbilar
monlik, homiylik, taʼlim-tarbiya, adabiyot 
kabi sohalarda oʻzbek ayollari jasorat va 
fidoyi lik koʻrsatgan. Oʻzbek onalari de
ganda dun yo tamadduniga munosib hissa 

Munosabat

Gender tenglik

Tili, dini bir, tarixi, madaniyati 
mushtarak boʻlgan oʻzbek va qozoq 
xalqlari doʻstligi uzoq oʻtmishga borib 
taqaladi. Umumiy tariximiz, madaniy va 
maʼnaviy qadriyatlarimiz, anʼana va urf-
odatlarimiz bizni birlashtirib turadi.
Mamlakatlarimiz oʻrtasidagi 
munosabatlar xalqlarimizning tarixan 
yaqinligi, ikki tomonlama siyosiy va 
iqtisodiy manfaatlar, iqtisodiyot va 
boshqa sohalarda tobora mustahkamlanib 
borayotgan koʻp qirrali oʻzaro manfaatli 
aloqalar asosiga qurilgan.
Davlatlarimiz mintaqaviy va 
umumbashariy xavfsizlikka, siyosiy, 
iqtisodiy va ijtimoiy rivojlanishga 
aloqador koʻpgina masalalar yuzasidan 
oʻxshash nuqtayi nazarga ega.

Aktam HAITOV, 
Oliy Majlis Qonunchilik 
palatasi Spikeri o‘rinbosari 

Turkiy davlatlar tashkiloti tobora dav
latlararo muhim tuzilmaga aylanmoqda. 
Tashkilot qoʻshma madaniy va iqtisodiy 
loyihalarni taklif etishga tayyor boshqa 
davlatlar uchun ham jozibador boʻlib bor
moqda. Zero, mintaqaviy savdo muno
sabatlari va investitsiyalar uchun qulay 
sharoitlar yaratish, har tomonlama va 
muvozanatlashgan iqtisodiy, ijtimoiy va 
madaniy taraqqiyotga intilish, fan, texni
ka, taʼlim va madaniyat sohalarida oʻzaro 
hamkorlikni kengaytirish TDTning asosiy 
vazifalaridan sanaladi.

Tashkilotning Samarqand sammiti bu 
vazifalarni bajarishga ulkan hissa qoʻshdi. 
Oʻtgan davr mobaynida imzolangan muhim 
hujjatlar izchil amalga oshirilmoq da. 
Oʻzbekiston tashkilotning barcha aʼzolari 
bilan strategik hamkorlik munosabatlarini 
yoʻlga qoʻydi. 

Mamlakatimiz ushbu xalqaro tuzilma-
ning munosib aʼzosiga aylandi. Xususan, 
Oʻzbekiston Turkiy davlatlar tashkilotiga 
qoʻshilganidan buyon Shavkat Mirziyoyev 
tomonidan aʼzo va kuzatuvchi davlatlar 
oʻrtasidagi hamkorlikni yanada rivojlanti
rish va mustahkamlash boʻyicha koʻplab 
tashabbus va takliflar ilgari surildi.

Oʻzbekiston raisligi davrida turkiy 
davlatlar oʻrtasidagi hamkorlikni mus
tahkamlashga qaratilgan yuzdan ortiq 
turli tadbir oʻtkazildi, muhim tashabbus
lar ilgari suril di, yangi tuzilmalar tashkil 
etildi, qator nufuzli global va mintaqaviy 
tuzilmalar bilan yaqin sheriklik aloqalari 
oʻrnatildi. 

Prezidentimiz Ostona sammitidagi 
nutqida ilgari surgan muhim tashabbuslar 
xalqaro ijtimoiy-siyosiy va ekspert doiralari 
vakillari tomonidan yuksak baholanmoqda.

Zero, ushbu sammit delegatsiya rah
barlariga xalqaro siyosat va mintaqaviy 
hamkorlikning dolzarb masalalari yuza
sidan fikr almashish imkonini berdi. Kun 
tartibiga muvofiq, TDT doirasidagi koʻp 
qirrali munosabatlarning bugungi holati va 
istiqbollari, amaliy hamkorlikning dolzarb 
masalalari muhokama qilindi.

Davlatimiz rahbari oʻz nutqida bugungi 
shiddat bilan oʻzgarib borayotgan zamon
da tili, dini va yuraklari bir-biriga chambar
chas bogʻlangan turkiy xalqlarning ovozi 
dunyo boʻylab yanada baland, yanada 
kuchliroq yangrayotganini taʼkidladi. Tash
kilot bugungi kunda shakllanayotgan yangi 
dunyo tartiboti va xalqaro institutlar tizimi
da oʻziga xos muhim oʻringa ega boʻlib bor
moqda.

Shavkat Mirziyoyev qadimiy turk dav
lati asoschilaridan biri Bilga xoqonning 
quyidagi daʼvatini keltirdi: “Ey turkiy elim, 
oʻzligingga qayt, oʻzingni angla — yanada 

yuksalgaysan!”. Shu bilan birga, davlatimiz 
rahbari global xavfsizlikni taʼminlashda 
yangi muammolar yuzaga kelayotgani, 
xalqaro huquq meʼyorlaridan chekinish 
holatlari koʻpayib borayotganini koʻrsatib 
oʻtdi.

Falastin — Isroil mojarosi keyingi payt-
da xavfli tus olgani jiddiy xavotirga so
layotgani qayd etildi. Qurolli toʻqnashuvlar 
oqibatida tinch aholi, ayniqsa, keksalar, 
ayollar va bolalar orasida qurbonlar va ja
rohat olganlar soni keskin ortib, nizoning 
keng yoyilib ketish xavfi kuchaymoqda.

Shu munosabat bilan Oʻzbekiston yetak
chisi tomonlarni zudlik bilan harbiy harakat
larga barham berib, oʻt ochishni toʻxtatishga, 
gumanitar maqsadlarda  murosaga kelishga 

chaqirdi. Falastin — Isroil muammosini 
BMT rezolyutsiyalariga muvofiq “ikki xalq 
uchun ikki davlat” tamoyili asosida hal etish 
zarurligi borasida Oʻzbekistonning pozitsi
yasi qatʼiy ekani bildirildi.

Sammit doirasida Prezidentimiz 
ishtirokchilar eʼtiborini ming yillar davomida 
tarixi va taqdiri turkiy elatlar bilan chambar
chas bogʻliq boʻlgan koʻp millatli jafokash 
Afgʻoniston xalqiga qaratdi. Mamlakatimiz 
yetakchisi afgʻon xalqiga insonparvarlik 
yordami koʻrsatishni susaytirmaslik, bu 
yurtdagi oʻtkir ijtimoiy muammolarni hal 

etishga qaratilgan aniq mexanizmlarni ish
lab chiqishga chaqirdi.

Tashkilotga aʼzo davlatlar oʻrtasidagi 
koʻp tomonlama va uzoq muddatli alo
qalarni yanada kengaytirish maqsadida 
Oʻzbekiston Prezidenti qator taklif va 
tashabbuslarni ilgari surdi. Xususan, 
sanoat kooperatsiyasini kuchaytirish va 
yirik qoʻshma investitsiya loyihalarini amal
ga oshirish maqsadida Turkiy taraqqiyot 
bankini tashkil etish ishlarini faollashti
rish muhimligi qayd qilinib, ushbu moliya 
muassasasini Toshkent shahrida joylashti
rish taklifi bildirildi.

Turkiy davlatlar savdo hamkorligi tadqi-
qot markazini tashkil etish boʻyicha bosh
langan amaliy ishlarni toʻliq maʼqullab, 
Oʻzbekiston Prezidenti markaz imkoni
yatlaridan savdo toʻsiqlarini bartaraf 
etish, eksport-import hajmini koʻpaytirish 
boʻyicha yangi mexanizmlarni keng joriy 
qilish, elektron savdo platformalarini rivoj-
lantirishda unumli foydalanish zarurligiga 
eʼtibor qaratdi.

Global logistika zanjirlari va transport 
yoʻlaklarini rivojlantirish va diversifikatsiya 
qilish, yagona tranzit tarmogʻini shakllan
tirish masalalari dolzarb ekani taʼkidlandi. 
Shu maʼnoda, davlatimiz rahbari Oʻrta ko
ridor salohiyatini kengaytirish, qoʻshimcha 
koʻp tarmoqli yoʻnalishlarni, jumladan, 
Xitoy, Janubiy Osiyo va Yevropa bozor
lariga mamlakatlarimiz orqali oʻtadigan 
yoʻlaklarni rivojlantirish hamda transport 
xizmatlarini raqamlashtirish chora-tadbir
larini qoʻllab-quvvatladi.

Tashkilotning temir yoʻl idoralari ken
gashini taʼsis etish va bu tuzilma direksiya
sini Oʻzbekistonda joylashtirish taklifi ham 
nafaqat TDTga aʼzo davlatlar, balki min-
taqadan tashqari mamlakatlarning man
faatlarini taʼminlovchi global transport va 
logistika markaziga aylantirish rejalariga 
juda mosdir. 

Sammit doirasida Turkiy dunyo xartiya
sini ishlab chiqish boʻyicha ilgari surilgan 
tashabbus ham eng muhim chaqiriqlardan 
biri boʻldi, desak mubolagʻa emas. Ayt
ish joizki, barcha turkiy xalqlarning birligi 
va jipsligi, buyuk oʻtmishi, boy madaniyati 
va qadriyatlarini aks ettiruvchi mazkur huj-
jatning tayyorlanishi kelajak avlodlar uchun 
tom maʼnoda muhim qomusga aylanadi.

Bir soʻz bilan aytganda, Ostona sam
miti TDT mamlakatlarining oʻzaro hurmat, 
ishonch va ochiqlik tamoyillarini mustah
kamlash, birgalikda turli toʻsiqlarni sama
rali yengib oʻtishga tayyor ekanini yaqqol 
koʻrsatdi. Uning yakunida TDT doira
sidagi hamkorlikning ustuvor yoʻnalishlari 
boʻyicha qabul qilingan bitim va qarorlar, 
shubhasiz, turkiy tilli davlatlar oʻrtasidagi 
har tomonlama hamkorlikni rivojlantirish
ga, pirovardida qardosh xalqlarni bir-biriga 
yanada yaqinlashtirishga xizmat qiladi.

XOTIN-QIZLARNI QO‘LLAB-QUVVATLASH: 
YURTIMIZ VA JAHON TAJRIBASI

Jidda shahrida “Islomda 
ayollar” mavzusida xalqaro 
anjuman boʻlib oʻtdi. Unda 
mamlakatimizdan ham yetuk 
olimlar va mutaxassislardan 
iborat delegatsiya ishtirok 
etdi. Tadbirda soʻzga chiqqan 
oʻzbekistonlik olimlar va ekspertlar yurtimizda xotin-qizlarni 
qoʻllab-quvvatlash borasidagi islohotlar, erishilayotgan 
natijalar, istiqboldagi rejalar xususida soʻz yuritdi. 

Ozoda PARPIBOYEVA, 
Oila va xotin-qizlar 
qo‘mitasi raisi

qoʻshgan Abu Ali ibn Sinoning onasi Sito
rabonu, Imom Buxoriyning onasi Fotima 
ona, Bahouddin Naqshbandning onasi Bibi 
Orifabegim, Alisher Navoiyning onasi Sa
limabonu tarbiyasini tasavvur qilamiz.

Shu oʻrinda Prezidentimizning “Agar biz 
boʻlgʻusi xorazmiylar, fargʻoniylar, beruniy
lar, buxoriylar, ulugʻbeklar, navoiylarni tar
biyalamoqchi ekanmiz, birinchi navbatda, 
har tomonlama sogʻlom, yuksak bilimli 
va maʼnaviyatli onalarni tarbiyalashimiz 
zarur”, degan soʻzlari bugungi kunda jami
yatimizda xotin-qizlarga mehrli munosa
batni yaqqol namoyon etadi. 

Bu borada keyingi yillarda mam
lakatimizda amalga oshirilgan ishlar tahlil 
etilganda, jamiyatimizda ayollarga mu
nosabat nechogʻliq yuksak ekani yanada 
oydinlashadi. Soʻnggi yillarda xotin-qizlar 
manfaatlariga doir, xalqaro standartlar 
asosida 40 dan ortiq meʼyoriy-huquqiy huj
jat qabul qilindi. Joriy yilda yangi tahrirdagi 

Konstitutsiyamizda ham xotin-qizlar va 
erkaklar teng huquqliligi, davlat xotin-qiz
lar va erkaklarga davlat ishlarini boshqa
rishda, shuningdek, jamiyat va davlat ha
yotining boshqa sohalarida teng huquq va 
imkoniyatlarni taʼminlashi mustahkamlab 
qoʻyildi.

20222026yillarda mamlakat iqtisodiy, 
siyosiy va ijtimoiy hayotining barcha jab
halarida xotin-qizlar faolligini oshirish 
boʻyicha milliy dastur hayotga izchil tatbiq 
etib kelinmoqda. Ayollarning davlat va ja
moat ishlari hamda qarorlar qabul qilish 
jarayonidagi ishtiroki kengaymoqda.

Xotinqizlarning ijtimoiyiqtisodiy, siyo
siy va huquqiy faolligini oshirish, jamoat 
yoki siyosiy tashkilotlar faoliyatida ishtirok 
etishi uchun zarur sharoitlar yaratildi. Sha
har va tuman hokimi, vazir, senator, depu
tat kabi masʼuliyatli lavozimlarga ayollar-
ning tayinlanishi ularga koʻrsatilayotgan 
yuksak eʼtibor namunasidir. Bugungi kun
da boshqaruv lavozimlarida ayollarning 
ulushi 35 foizga yetdi.

Davlat tuzilmalarida xizmat qilish  uchun 
ijtimoiy, siyosiy faol ayollardan kadrlar za
xirasi shakllantirilgan. Xususan, Davlat 
boshqaruvi akademiyasida rahbar xotin-
qizlarni tayyorlash boʻyicha alohida “Rah
bar ayollar maktabi” oʻquv kurslari tash
kil etilib, har yili 100 nafar faol xotin-qiz 
oʻqitilyapti. 

Xotinqizlarning ijtimoiysiyosiy faolligi
ni oshirish, turli sohalarda oʻz qobiliyat va 
imkoniyatlarini roʻyobga chiqarishi uchun 
shart-sharoitlar yaratish, ragʻbatlantirish 
borasida maxsus davlat mukofoti (Zulfiya 
nomidagi davlat mukofoti) taʼsis etilgan 
boʻlib, mazkur mukofot bilan shu kunga 
qadar 424 nafar xotin-qiz taqdirlangan. 

Ayollar bandligini taʼminlash, tadbirkor
ligini rivojlantirishga doimiy eʼtibor beril-
moqda. Har bir hududda tuzilgan Xotin-
qizlar tadbirkorligi markazlari koʻmagida 

tadbirkor xotin-qizlar soni ortib bormoqda. 
Ular uchun hukumat maxsus jamgʻarmasida 
va tijorat banklarida imtiyozli kredit liniyalari 
ochilgan boʻlib, oxirgi 2,5 yil mobaynida 496 
mingdan ziyod xotin-qizga tadbirkorlikni 
rivojlantirish uchun 9,7 trillion soʻm kredit 
ajratildi. 1500 ga yaqin mahallada xotin-
qizlar bandligini taʼminlash va salomatlik 
markazlari tashkil etilgan boʻlib, mazkur 
markazlar orqali ular oʻzi yashayot gan 
mahallada kasb-hunar oʻrganish, hunar
mandchilik va kasanachilikka jalb etib 
kelinmoqda. 

Ayollarni ijtimoiy himoya qilish, mod
diy va moliyaviy yordam koʻrsatish ishlari 
kuchaytirilmoqda. Mamlakatimizda ijtimoiy 
himoyaga muhtoj aholini, ayniqsa, bolali 
oilalarni qoʻllab-quvvatlash ishlari davlat si
yosatining eng muhim yoʻnalishlaridan biri
ga aylangan. Jumladan, ogʻir ijtimoiy ahvol
ga tushib qolgan ayollarning muammolari 
yechimi orqali ularning orzu-umidlarini 
roʻyobga chiqarish, muammolarini hal 

etish maqsadida “Ayollar daftari” tizimi 
joriy qilindi. Ushbu tizim orqali “Ijtimoiy 
davlat” tamoyili mezonlariga mos ravishda 
milliondan ortiq ehtiyojmand xotin-qizning 
ijtimoiy-moliyaviy ahvoli yaxshilanib, oʻzini 
tutib olishiga koʻmaklashilmoqda.

Xotin-qizlarga nisbatan zoʻravonlikka 
barham berish maqsadida tazyiq va 
zoʻravonlikdan jabrlangan xotin-qizlarni 
davlat himoyasiga olish, himoya orderi 
berish mexanizmi yaratilgan. Milliy qonun
chilikka oiladagi zoʻravonlik alohida jinoyat 
sifatida kiritilib, jazo choralari kuchaytiril
gan. Tazyiq va zoʻravonlikdan jabr koʻrgan 
xotin-qizlarni reabilitatsiya qilish va jami
yatga moslashtirish maqsadida maxsus 
markazlar tashkil etilgan. Ularni kafillik 
asosida muddatidan oldin jazodan ozod 
etish tizimi ishlab turibdi.

Shu taxlit mamlakatimizda “Inson 
huquqlari hamma narsadan ustun” degan 
tamoyil asosida ayollarimizning mavqeini 
yuksaltirish borasidagi keng koʻlamli is

lohotlar jadallik bilan davom etyapti. Ayni 
paytda bu boradagi ishlarda xalqaro 
hamkorlikning ham oʻrni muhimdir. Shu 
maʼnoda “Islomda ayollar” mavzusidagi 
xalqaro anjumanda ham dolzarb masalalar 
ilgari surildi. Ularni hayotga tatbiq etishda 
barchamiz yakdil va hamnafas boʻlishimiz, 
birgalikdagi saʼy-harakatlarimizni yanada 
kuchaytirishimiz zarur.

Joriy yil 22-23-noyabr kunlari Samar
qand shahrida Islom hamkorlik tashki
lotiga aʼzo davlatlar ishtirokida “Xotin-
qizlarni qoʻllab-quvvatlash boʻyicha 
Oʻzbekiston va Islom hamkorlik tashki
lotiga aʼzo davlatlar tajribasi” mavzusida 
oʻtkaziladigan xalqaro ayollar forumi bu 
borada muhim qadam boʻladi. Forum-
ning asosiy maqsadi oila institutini mus
tahkamlash, xotin-qizlarning jamiyat ha
yoti va davlat boshqaruvidagi ishtirokini 
kuchaytirish, huquq va imkoniyatlarini 
kengaytirish boʻyicha IHT davlatlarining 
oʻzaro hamkorligini yanada rivojlantirish 
va tajriba almashishdir.

Mazkur tadbirda jamiyatda adolatni 
targʻib qilish va ayollar imkoniyatini ken
gaytirish boʻyicha huquqiy islohot va siyo
siy tashabbuslar boʻyicha “Yoʻl xaritasi” 
ishlab chiqilishi kutilmoqda. Ayollarning 
maqomi va huquqi, taʼlim va mehnat im
koniyatini kengaytirish istiqboli, zamonaviy 
jamiyatda xotin-qizlar bilan bogʻliq turli ma
salalar muhokama qilinadi. 

Shuningdek, IHTga aʼzo davlatlarda 
oila institutini mustahkamlash, xotin-qiz-
larning huquq va manfaatlarini taʼminlash 
borasida erishilgan yutuqlar va tashabbus
lar tahlil etiladi. Gender siyosatining turli 
sohalari boʻyicha oʻzaro manfaatli hamkor
likning istiqbolli yoʻnalishlarini belgilash, 
mintaqaviy xavfsizlikni taʼminlash, zamo
naviy tahdidlarga qarshi kurashish sama
radorligini oshirishda xotin-qizlar ishtirokini 
kengaytirish masalasi ham kun tartibiga 
koʻtariladi. 

Bir soʻz bilan aytganda, mamlakatimiz
da xotin-qizlarni qoʻllab-quvvatlash bora
sidagi bunday ishlar izchil ravishda davom 
etadi. Bu borada  “Oʻzbekiston — 2030” 
strategiyasida ham tegishli chora-tadbirlar 
belgilangan. Ularning roʻyobga chiqishi 
oilalar farovonligi, xotin-qizlarning baxtu 
saodati, iqboli yanada yuksalishiga za
min yaratadi. Ayollarimizning baxti esa 
jamiyati mizning ulkan yutugʻi boʻladi.

TARIXIY MUSHTARAKLIK YO‘LIDA 

BIRDAMLIK DUNYOSI KO‘Z OCHMOQDA

Global logistika zanjirlari va transport 
yoʻlaklarini rivojlantirish va diversifikatsiya 
qilish, yagona tranzit tarmogʻini shakllantirish 
masalalari dolzarb ekani taʼkidlandi. Shu 
maʼnoda, davlatimiz rahbari Oʻrta koridor 
salohiyatini kengaytirish, qoʻshimcha koʻp 
tarmoqli yoʻnalishlarni, jumladan, Xitoy, Janubiy 
Osiyo va Yevropa bozorlariga mamlakatlarimiz 
orqali oʻtadigan yoʻlaklarni rivojlantirish hamda 
transport xizmatlarini raqamlashtirish chora-
tadbirlarini qoʻllab-quvvatladi.

YANGI O‘ZBEKISTON



Bir soʻz bilan aytganda, 25 mingdan ortiq 
mehnat muhojiri va xorijda tahsil olayotgan 
talaba-yosh bilan yuzma-yuz muloqotlar 
oʻtkazildi. Ogʻir vaziyatga tushib qolgan yoki 
muammolarini hal etishga qiynalayotgan 2 
mingdan ziyod hamyurtimizga toʻgʻridan-
toʻgʻri amaliy yordam koʻrsatilib, masalalari 
ijobiy hal etib berildi. Yana 5,7 mingta muro
jaatni tegishli tartibda qanoatlantirish uchun 
alohida “Yoʻl xaritasi” ishlab chiqildi. 

Safar chogʻida Rossiyada mehnat qila-
yotgan boshqa mamlakatlar fuqarolarining 
“Vatandoshlaringizdan xabar olgani keld
ingizmi?” degan havasli soʻzlariga koʻp bor 
guvoh boʻldik.

Ha, bu juda muhim safar boʻldi. 
 Oʻzbekistonning oʻz fuqarolarini qadrlash, 
himoyalash, muammolarini hal qilishga 
qaratilgan saʼy-harakatlari orqali millat, 
Vatan qadri ham ulugʻlandi. Nafaqat mus
taqil Oʻzbekiston tarixida, umuman, Marka
ziy Osiyoda mehnat muhojirlarini qoʻllab-
quvvatlash boʻyicha kuzatilmagan bunday 
keng koʻlamli oʻrganish va koʻmaklashish 
choralari siyosiy iroda mahsulidir, desak 
toʻgʻri boʻladi.

Davlatimiz rahbari xalqimiz bilan 
uchrashuvlarining birida bunday degan 
edi: “Musofir yurtda, turli qiyinchilik va 
mashaqqatlarga chidab, halol mehnat qilib 
non topish, albatta, oson emas. Biz chet el
larda daromad bilan birga tajriba va malaka 
ham orttirayotgan ana shunday yurtdoshlari-
mizga rahmat aytishimiz kerak. Ular bizning 
farzandlarimiz, aka-uka, jigarlarimizdir.

Vatandoshlarimizga dunyoning istalgan 
nuqtasidan mamlakatimizdagi davlat xiz
matlaridan masofadan turib foydalanish 
imkoniyatini yaratib beramiz. Xorijda mu
rakkab vaziyatga tushib qolgan yurtdosh
larimizga huquqiy va boshqa yordamlar 
koʻrsatish koʻlamini kengaytiramiz.

Bir soʻz bilan aytganda, biz xorijdagi 
Oʻzbekiston fuqarolari oʻz muammolari bilan 
yolgʻiz qolib ketishlariga yoʻl qoʻymaymiz”.

Bu safar davlatimiz rahbari aytgan ana 
shu soʻzlarning amaliy ifodasi boʻldi.

Prezidentimizning 2019-yil 20-avgust
dagi “Xorijda vaqtinchalik mehnat faoliyatini 
amalga oshirayotgan Oʻzbekiston Respub
likasi fuqarolari va ularning oila aʼzolarini hi
moya qilish kafolatlarini yanada kuchaytirish 
choralari toʻgʻrisida”gi farmoniga asosan, 
mehnat migrantlari va ularning oila aʼzolari 
uchun ishonchli, shu jumladan, uy-joy va 
maishiy sharoitlarni yaxshilash, moliyaviy 
yordam, hayoti va sogʻligʻini himoya qilish 
masalalarida ijtimoiy qoʻllab-quvvatlash 
mexanizmlarini yaratishni nazarda tutuvchi 
kompleks chora-tadbirlar belgilab berildi.

Farmonga muvofiq, Oʻzbekistonning 
xorijda vaqtinchalik mehnat faoliyatini 
amalga oshirayotgan fuqarolari huquqlarini 
himoya qilish va xalqaro iqtisodiy hamkor
lik masalalari departamenti tashkil etilib, 
mehnat migrantlarining ishlash va yashash 
sharoitlari bilan tanishish, ularga amaliy yor
dam koʻrsatish maqsadida vakolatli vazirlik 
va idoralar, mahalliy ijro etuvchi hokimiyat 
organlari rahbariyati va vakillaridan tarkib 
topgan delegatsiyalarning xorijiy davlatlar
ga, eng avvalo, Rossiyaga tizimli ravishda 
safar qilishi amaliyoti joriy etilishi belgilandi.

Delegatsiyamizning Rossiyaga amaliy 
safaridan koʻzlangan bosh maqsad ham 
fuqarolarimizning xorijda adolatli va xavf
siz mehnat sharoitlarida ishlash huquqini 
hamda ijtimoiy himoyasini taʼminlashdan 
iborat edi.

Mehrli jamiyat

Qahramon QURONBOYEV, 
Mahallalarda yoshlar 
bilan ishlash masalalarini 
muvofiqlashtirish boyicha 
respublika komissiyasi 
raisi, siyosiy fanlar doktori, 
professor

Zero, mamlakatimiz Konstitutsiya
sida Oʻzbekiston oʻz hududida ham, uning 
tashqarisida ham fuqarolarini himoya qilishi 
va ularga homiylik koʻrsatishni kafolatlashi, 
davlat xorijda yashayotgan vatandoshlar bi
lan aloqalarni saqlab qolish hamda rivojlan
tirish toʻgʻrisida xalqaro huquq normalariga 
muvofiq gʻamxoʻrlik qilishi belgilab qoʻyilgan.

Vatan uchun farzandlari qayerda boʻlsa 
ham oʻz dilbandi hisoblanadi. Hamisha ular 
haqida oʻylaydi, yutuqlaridan entikadi, kasal 
boʻlsa, yordamga shoshadi, boshiga biror 
savdo tushsa, tayanch va suyanch boʻladi. 
Safar davomida koʻplab yurtdoshlarimiz 
ana shu haqiqatni yana bir bor yurakdan 
oʻtkazdi.

“Davlat — inson uchun”. 
Xalqchil siyosat xalqqa xizmat 

qilmoqda

Bugungi kunda mamlakatimizda, avvalo, 
inson, uning haq-huquqlari va baxtu sao
dati davlat siyosati, barcha davlat organlari 
faoliyatining eng ustuvor maqsadiga aylan
di. Yangi jamiyat qurilishi ana shu gʻoyaga 
tayanmoqda. Bu insonparvar gʻoyaga aso
san, hech kim eʼtibordan chetda qolmaydi.

Prezidentimizning 2022-yil 28-yan
vardagi “2022-2026-yillarga moʻljallangan 
Yangi Oʻzbekistonning taraqqiyot strategi
yasi toʻgʻrisida”gi farmoniga binoan, xorijda 
ishlash istagidagi fuqarolarni kasb-hunarga 
va chet tillarga oʻqitish, ularga kasbiy mala-
kani tasdiqlovchi xalqaro sertifikatlar be-
rish, mehnat migrantlarini moliyaviy va ij
timoiy qoʻllab-quvvatlashga alohida eʼtibor 
qaratilmoqda. Shuningdek, ularning hayoti 
va sogʻligʻini sugʻurtalash, migratsiyadan 
qaytgan shaxslarni reintegratsiya qilish, 
bandligini taʼminlash, kasbiy malakasini 
oshirish va tadbirkorlik tashabbuslarini 
ragʻbatlantirish, xorijda mehnat qilayotgan 
fuqarolarning haq-huquqlarini taʼminlashda 
manzilli koʻmak koʻrsatish ishlarini ham 
tizimli tashkil etish yoʻlga qoʻyilmoqda.

Respublika ishchi guruhi aʼzolari 
oʻzbekistonlik mehnat muhojirlari 
koʻpchilikni tashkil qiladigan Novosibirsk, 
Tomsk, Samara, Sankt-Peterburg va Mos-
kva shaharlarida yosh migrantlar, ularning 
ish beruvchilari boʻlgan korxona va tashki
lotlar rahbarlari, rossiyalik tadbirkorlar, tizim 
mutasaddilari, oʻzbek diasporasi vakillari, 
Oʻzbekiston elchixonasi va vakolatxonalari 
masʼullari bilan ham uchrashuvlar oʻtkazdi.

Oʻzbekistonga qaytish va oʻz ona vatani-
da mehnat qilish istagida boʻlgan bir qan

cha yoshlarga amaliy yordam koʻrsatildi. 
Masalan, Novosibirsk shahridagi “Xilok” 
dehqon bozori hududidagi ovqatlanish 
shoxobchasida bir yildan buyon ofitsiant 
boʻlib ishlayotgan sirdaryolik Dilafroʻz Us
monova hamda uning maktab yoshidagi 
3 qizi (Marjona — 2009-yil, Durdona — 
2010-yil, Zumrad — 2012-yil) taʼlimdan uzi-
lib, onasiga koʻmaklashayotganiga guvoh 
boʻldik. Yuzma-yuz suhbatda ularning oʻz 
Vataniga qaytib, tinch va xotirjam mehnat 
qilish, yashash ishtiyoqi kuchliligi sezilib tu
rardi. Ayniqsa, uch qizaloqning tengdoshlari 
kabi maktabda bilim olish orzusi bizni juda 
taʼsirlantirdi. Shu yerning oʻzida ularning 
Oʻzbekistonga qaytishi uchun aviachip
ta olib berilib, Sirdaryo viloyati hokimligi 
homiy ligida turar joy ajratish va qizlarni 
maktab ga joylashtirish masalasi hal qilindi.

— Men oilam, farzandlarim nomidan 
chin dildan rahmat aytmoqchiman. Taqdir 
tufayli voyaga yetayotgan uch qizim bi
lan Rossiyaning olis hududlarida mehnat 
qilayotgandim. Farzandlarimning oʻqishdan 
qolib ketishi, taqdirini oʻylab juda siqilardim. 
Davlatimiz rahbarining insonparvar siyo
satini Oʻzbekistonda hamma his qilayotgan 
boʻlsa, men olis Rossiyada turib his qildim. 
Uyli-joyli boʻldim. Oʻzbekistonday Vatanda 
tugʻilganimdan, shunday davlatim borligi
dan faxrlanaman, Yaratganga shukrona ay
taman, — dedi yurtdoshimiz.

Qarshi shahridagi Aralovul mahallasida 
yashovchi Shahzod Saharov (2001-yilda 
tugʻilgan) Toshkent axborot texnologi
yalari universiteti Qarshi filialida 3-bos-
qichda taʼlim olishini, biroq kontrakt pulini 
toʻlay olmagani sababli Rossiyaga ishlash 
 uchun kelganini bildirdi. Murojaat yuzasi
dan Qashqadaryo viloyati hokimligi tomoni
dan Shahzodning oilaviy holati oʻrganilib, 
shartnoma mablagʻi toʻlandi va yurtga qay
tishi hamda oʻqishni davom ettirishi uchun 
aviachipta olib berildi.

Tolyatti shahrida dehqon va xoʻjalik 
bozorlarida faoliyat yuritayotgan 120 
nafar oʻzbekistonlik sotuvchi va xizmat 
koʻrsatuvchi mehnat muhojiri bilan suh
batda bozor hududida ofitsiant boʻlib ish
layotgan angrenlik Sevara Rajabova ham 
Oʻzbekistonda yaxshi ish topsa, Vatanga 
qaytmoqchi ekanini bildirdi. Komissiya shu 
joyning oʻzida mamlakatimizdagi mahalliy 
mutasaddilar bilan bogʻlanib, masalani hal 
etdi. Sevara Angren kon boshqarmasida 
ish bilan taʼminlandi.

Vataniga qaytish istagini bildirgan 
Dilafroʻz, Shahzod va Sevara kabi yuzlab 
yoshlarimizga koʻmak berildi va ularning 
istaklari amalga oshirildi. Yana 3000 dan zi
yod murojaatchining Oʻzbekistondagi tash
kilot va korxonalardan ish topib berish, turli 
koʻrinishdagi yordamlar koʻrsatish, oʻz tad
birkorligini boshlash uchun kredit ajratish 
kabi murojaatlarini oʻz ichiga olgan “Yoʻl 
xaritalari” ishlab chiqildi.

Kishi siylangan, qadrlangan 
joyida azizdir

Buyuk bobomiz Alisher Navoiyning 
“Odamiy ersang, demagil odami, Onikim 
yoʻq xalq gʻamidin gʻami”, degan hikmatli 
soʻzlari nafaqat biz, balki dunyo uchun 
xalqchil siyosat yuritishda dasturulamal 
boʻlishga loyiqdir, desak haqmiz.

Inson oʻz yurtida yoki taqdir taqozosi 
bilan oʻzga yurtda mehnat qilar ekan, av
valo, qadrga ehtiyoj sezadi. Inson qadrlan
gan joyda muhit ham, sifat va baraka ham 
boshqacha boʻladi.

Bugungi kunda mamlakatimizda tashqi 
mehnat migratsiyasi tizimi ham toʻliq is
loh qilinmoqda. Xorijga ishlash uchun bo
rayotgan aholimizni kasbga va chet tillarga 
oʻqitish, ularga xorijiy davlatlarda kafolatli 
ijtimoiy va tibbiy yordamlar koʻrsatish kabi 
zarur shart-sharoitlar yaratish bilan bogʻliq 
ishlar koʻlami kengaytirilmoqda.

Hamyurtlarimiz ish sharoitini oʻrganish, 
mehnat huquqlarini taʼminlashga 
koʻmaklashish delegatsiyaning bosh 
maqsadlaridan biri boʻldi. Shu bois, guruhi
miz bu borada keng koʻlamli saʼy-harakatlar 
olib borib, Rossiyadagi hamkor davlat mu
tasaddilari bilan salmoqli kelishuvlarga 
 erishdi.

Jumladan, Novosibirsk shahridagi 
Savdo-sanoat palatasida yirik tadbirkor
lar hamda ish beruvchilar bilan uchrashuv 
oʻtkazildi. Tadbirda Novosibirskdan 32 nafar 
yirik tadbirkor, 17 ta sanoat korxonasi rah
barlari ishtirok etdi. Mahalliy ish beruvchilar 
tomonidan turli kasblar, ayniqsa, payvand
chilik va qurilish sohalarida 2000 dan ortiq 
mutaxassisga ehtiyoj mavjudligi bildirildi.

Muzokaralar yakunida “Krokmart” kom
paniyasi mablagʻlari hisobidan Qashqa-
daryo viloyatida uy-roʻzgʻor buyumlari ish
lab chiqarish korxonasi tashkil etish, stol 
tennisi va bilyard stollari ishlab chiqarishga 
ixtisoslashgan MDHdagi eng yirik “Fab
rika start” korxonasi filialini Namangan vilo-
yatida ochish va faoliyatini yoʻlga qoʻyish 
boʻyicha kelishib olindi.

Samara shahridagi 15 ta yirik ish beruv
chi korxona taklif etgan 1200 dan ortiq mu
taxassis ish oʻrni boʻyicha kadrlarga ehtiyoj 
shakllantirildi, shuningdek, “Moy biznes” 
mintaqaviy markazi hamda “Yoshlar — ke
lajagimiz” jamgʻarmasi oʻrtasida yoshlar 
tadbirkorligi yoʻnalishida hamkorlik yoʻlga 
qoʻyiladigan boʻldi.

Ishchi guruh Rossiyaning bandlik siyo
satidagi ustuvorliklar va amaldagi mehnat 
qonunchiligi talablari asosida oʻzbekistonlik 
yoshlarning yashash sharoitlarini oson
lashtirish maqsadida qator ishlar qildi. 
Xususan, Tomsk shahridagi “Oʻzbegim” 
MCHJda faoliyat yuritayotgan 75 hamyur
timizning yashash, ovqatlanish va yotoq-
xona sharoitlari oʻrganildi, muammolarini 
hal etishga koʻmaklashildi.

Bu yerda qoʻshimcha mutaxassislarga 
ehtiyoj borligi aniqlanib, korxona tashabbusi 
bilan Fargʻona viloyati hokimligi xorijiy dav
latlarda ishlash istagini bildirgan 100 nafar 
yoshning roʻyxatini shakllantirib, 2023-yil-
ning dekabr oyiga qadar zarur kasb-hunar 
va rus tili kurslariga oʻqitish hamda qonuniy 
migratsiya asosida ishga yuborishga ke-
lishildi.

Yana bir muhim jihat, “Tomsk mehnat 
jamoasi tajribasi” sifatida oʻzbekistonlik 
mehnat muhojirlari uchun ajratilgan 

100 kishilik yotoqxonada rekonstruk
siya ishlari boshlab yuborildi. Shuningdek, 
yotoq xonani zarur jihozlar bilan taʼminlash, 
unda “Yoshlar kutubxonasi”ni tashkil etish 

va Respublika Maʼnaviyat va maʼrifat 
markazi hamda Yoshlar ishlari agentligi 
mablagʻlari hisobidan 10 mingta badiiy 
adabiyot va rus tilini tezkor oʻrganishga 
moʻljallangan soʻzlashuv kitoblari yetkazib 
berish choralari koʻrilmoqda.

Samara viloyati rahbariyati bilan 
oʻtkazilgan uchrashuvda ikki mamlakat 
oʻrtasida yoshlar masalalari boʻyicha koʻp 
qirrali hamkorlik, jumladan, yoshlar siyo
sati, turizm, bandlik, tadbirkorlik va taʼlim 
sohalarida qoʻshma loyihalarni amal
ga oshirish masalalari atroflicha koʻrib 
chiqildi. Xususan, 2023-yildan boshlab 
Tomsk va Samara shaharlarida mahalliy 
yirik ish beruvchi korxonalar ishtirokida 
oʻzbekistonlik yoshlar uchun mehnat yar
markalarini muntazam oʻtkazib borishga 
kelishib olindi.

Yoshlar masalalarida oʻzaro hamkor
likni yanada kengaytirish maqsadida qabul 
qilingan harakatlar rejasiga muvofiq, Sa
mara viloyatining aviatsiya va kosmonav
tika sohalaridagi malakali mutaxassislar 
ishtirokida 2024-yilda Samarqand shahrida 
Oʻzbekiston — Rossiya yosh mutaxassislar 
forumini tashkil etish, Samara va Toshkent 
shaharlarida oʻzbekistonlik va rossiyalik 
yosh tadbirkorlar ishtirokida biznes mara
fon oʻtkazish, Namangan va Samara vilo-
yatlarida yoshlarni mavjud ehtiyojlari asosi
da zamonaviy kasb-hunarlarga oʻrgatishga 
qaratilgan yoshlar mehnat oromgohini tash
kil etish boʻyicha kelishuvlar ham diqqatga 
molikdir.

Oʻzbekistonning Sankt-Peterburg shah
ridagi bosh konsulxonasida yirik korxona
lar vakillari bilan uchrashuv oʻtkazildi va 
oʻzbekistonlik yoshlarni ish bilan taʼminlash 
masalalarida hamkorlik rejalari muhokama 
qilindi.

Mahalliy ish beruvchilar tomonidan turli 
kasblar, ayniqsa, quruvchi, yetkazib beruv
chi, baliqni qayta ishlash, ombor ishchilari 
kasblari boʻyicha 3500 ta yangi ish oʻrniga 
mutaxassis kerakligi bildirildi. Muzokaralar 
natijasida ularga tartibli mehnat migratsi
yasi asosida ishchilar yuborishga kelishib 
olindi. 

Rossiya Ichki ishlar vazirligining Le-
ningrad viloyati va Sankt-Peterburg shahri 
boʻyicha Bosh boshqarmasining migratsi
ya, xalqaro hamkorlik, huquqiy masalalar 
boshqarmalari rahbarlari bilan oʻtkazilgan 
uchrashuvlar, ayniqsa, Rossiyada mehnat 
qilayotgan yoshlarimiz uchun samarali 
kelishuvlarga boy boʻldi, deyish mumkin. 
Oʻzbekistonning xorijda vaqtincha mehnat 
qilayotgan fuqarolari uchun mehnat mig-
ratsiyasiga oid roliklar va ish jarayonida 
foydalaniladigan xorijiy soʻzlashuv uslubini 
oʻrgatishga oid darsliklar yaratish, Rossi
yada ishlash maqsadi boʻlgan fuqarolarni 
kasb-hunar va rus tiliga oʻrgatishni qatʼiy 
nazoratga olish kabi chora-tadbirlar shular 
jumlasidandir. Bundan tashqari, Rossiyada 
yashayotgan fuqarolarimiz duch kelayot
gan koʻplab masalalar yuzasidan federal 
qonunchilik talablarini oʻzbek tilida tushunt
irib berishga qaratilgan targʻibot material
larini tayyorlash va migratsiya markazlariga 
tarqatish kabilarni oʻz ichiga olgan hamkor
lik dasturi qabul qilindi.

Do‘stlik ko‘priklari — ishonch 
ko‘priklari

Har qanday ishonch koʻprigi, avvalo, 
doʻstona munosabatlar asosida shakllana
di. Safar davomida Rossiya va Oʻzbekiston 
yoshlari oʻrtasidagi doʻstona munosabat
larni mustahkamlash, yoshlar bilan ishlash 
borasida tajriba almashish, taʼlim-tarbiya, 

madaniy-maʼrifiy sohalarda hamkorlikda 
yangi loyihalarni ishlab chiqish va amalga 
oshirish, birgalikda madaniy almashuvlarni 
tashkil qilish, yoshlar forumlarini oʻtkazish 
kabi mavzularda ham muloqotlar boʻldi. 
Rossiyada taʼlim olayotgan oʻzbekistonlik 
talabalar, vatandoshlar jamiyatlari bilan 
uchrashuvlar tashkil qilindi.

Xususan, Novosibirsk va Fargʻona, 
Tomsk va Qarshi shaharlarini “Yoshlar 
doʻstligi” shaharlari deb eʼlon qilish, madani
yat, turizm, tadbirkorlik, taʼlim sohalarida 
qoʻshma loyihalarni amalga oshirish masa
lalari atroflicha koʻrib chiqildi.

Yoshlar masalalari boʻyicha oʻzaro ham
korlikni yanada kengaytirishga qaratilgan 
harakatlar rejasi, talabalar almashinuvi 
dasturi, fan, taʼlim, madaniyat, sanʼatni 
rivojlantirish masalalari boʻyicha hamkorlik 
memorandumi hamda talaba-yoshlar bi
lan ochiq muloqotlar davomida oʻrganilgan 
muammo va takliflar asosida “Yoʻl xaritasi”, 
boshqa loyihalar ishlab chiqildi.

Rossiya Fanlar akademiyasi Sibir boʻlimi 
rahbari Sergey Sverchkov va Olimlar uyi 
rahbari Galina Lazovaya bilan uchrashuvda 
ikki mamlakat yoshlari oʻrtasida fan, taʼlim, 
madaniyat va sanʼat yoʻnalishlarida ham
korlikni revojlantirish borasida kelishuvga 
erishildi.

Jumladan, 2024-yil mart oyida Novo
sibirsk viloyatida ikki davlat yosh olimlari 
forumi tashkil etiladigan, Novosibirsk va 
Fargʻona milliy madaniyat markazlari to
monidan yoshlar oʻrtasida madaniyat, 
sanʼat, kitobxonlik sohalarini keng targʻib 
qilishga qaratilgan qoʻshma loyihalar amal
ga oshiriladigan boʻldi.

Xorijdagi yoshlar, ayniqsa, talabalar bi
lan ishlashda Oʻzbekiston yoshlari umum
jahon assotsiatsiyasi muvaffaqiyatli faoliyat 
yuritmoqda. Bugungi kunda oʻzbekistonlik 
yoshlar koʻpchilikni tashkil qiladigan 10 dan 
ortiq mamlakatda faoliyat koʻrsatayotgan 
assotsiatsiya vakillari respublika ishchi gu
ruhi koʻmagida qator yangi kelishuvlarga 
erishdi. Xususan, Sankt-Peterburg yoshlar 
siyosati va jamoat tashkilotlari, Samara 
viloyati oliy taʼlim muassasalari rektorlari 
kengashi, Rossiya yoshlar ittifoqining Sa
mara yoshlar hududiy jamoatchilik boʻlimi, 
“Rossiya talabalar jamoalari” umumros
siya yoshlar jamoat tashkilotining hududiy 
boʻlimi oʻrtasida hamkorlik memorandumlari 
imzolandi.

Tomsk viloyatida esa oʻzbekistonlik 
 yoshlar bilan ishlash, yosh olimlar va mala-
kali mutaxassislarni tayyorlashda hamkorlik 
qilish, ular bilan doimiy aloqa oʻrnatish  uchun 
Oʻzbekiston yoshlari umumjahon assot
siatsiyasi koordinatorlarini tayinlash maqsa
dida viloyatdagi 6 ta oliy taʼlim muassasasi 
prorektorlari bilan uchrashuv oʻtkazildi.

Oʻzbekistonlik talaba-yoshlar bilan 
uchrashuvlar davomida taʼlimni mam
lakatimizdagi oliy taʼlim muassasala
riga koʻchirish, toʻlov-kontrakt, taʼlimni 
tugatayot gan yoshlarning munosib ish 
oʻrinlariga joylashishi va boshqa masalalar 
koʻrib  chiqildi. 

Rossiyadagi bir necha millionlik oʻzbek 
diasporasi eng yirik jamoat muassasala
ridan boʻlib, turli etnik diasporalar soni 
boʻyicha uchinchi oʻrinni egallaydi. Bu
gungi kunda oʻzbek diasporalari Rossiya 
jamiyati va iqtisodiyotiga salmoqli hissa 
qoʻshib kelmoqda. Bundan tashqari, xorij-
dagi vatandoshlarning huquq va manfaat
larini himoyalash va qoʻllab-quvvatlashda 
oʻzbek diasporalarining oʻrni ham katta. 
Oʻzbeklarning aksariyati Moskva, Sankt-
Peterburg,  Yekaterinburg, Tomsk, Qozon 
va boshqa shu kabi yirik shaharlarda ya-
shaydi.

Respublika ishchi guruhi tashrif doira
sida oʻzbek diasporasi vakillari bilan ham 
uchrashib, vatanimiz hamda vatandosh
larimizning ijobiy imijini yaratish borasida 
hamkorlik qilish boʻyicha maslahatlashuv
lar oʻtkazdi. Xususan, Tomsk viloyatidagi 
oʻzbek diasporasi vakillari bilan uchrashuv-
da vatandoshlar bilan ishlash boʻyicha 
“Tomsk tajribasi”ni yaratish masalalari 
muhokama qilindi. Sankt- Peterburg shah
rida vatandoshlarimizning 15 ta jamoat bir
lashmasi vakillari bilan muloqot boʻlib oʻtdi. 

Yurtdoshlarimiz Oʻzbekistondagi ijobiy 
oʻzgarishlarni diqqat bilan kuzatib borayot-
ganini, davlatimiz ularning holidan xabar 
olayotganidan mamnun ekanini alohida 
taʼkidladi. “Vatandoshlar” jamoat fondi va 9 
ta jamoat birlashmasi oʻrtasida memoran
dumlar imzolandi.

Huquqiy bilimlar inson shaʼni 
va himoyasi uchun 

Har bir mamlakat muayyan qonun va 
tartiblar asosida faoliyat yuritadi. Zero, qo
nunlar davlatning tirgagidir. Qonunlarni bi-
lish, unga amal qilish, avvalo, belgilangan 
tartib va meʼyorlar doirasida inson qadr-
qimmati, huquqlarini ham himoyalaydi. Uni 
turli noqonuniy munosabatlardan asraydi. 
Qolaversa, oʻzga mamlakatlarda yashab, 
mehnat qilayotgan boshqa davlat fuqarolari 
yurish-turishi, yashashi, oʻzini tutishi bilan 
oʻzi mansub millatning madaniyati, axloqi 
toʻgʻrisida tasavvurlarni shakllantiradi.

Rossiyada mehnat qilayotgan yurtdosh
larimizning halol mehnati, ishga, intizomga 
qatʼiy munosabati, muomalasi, madaniyati, 
mamlakat tub aholisiga koʻrsatgan amaliy 
va maʼnaviy yordamlari haqida har bir 
hududda juda koʻp ijobiy munosabatlarni 
eshitdik.

Shu bilan birga, ayrim holatlarda yurt
doshlarimiz ichida muayyan tartiblarga 
xilof ravishda ruxsatnomasiz (patentsiz) 
faoliyat yuritayotganlar, mehnat qonun
chiligi boʻyicha yetarli tushunchaga ega 
boʻlmaganlar aniqlandi. Shu bois, ular 
oʻrtasida huquqiy targʻibot va tushuntirish 
ishlari olib borildi. Soha vakillari tomonidan 
6 mingga yaqin vatandoshimiz bilan diniy-
maʼrifiy mavzularda ham suhbatlar tashkil 
etildi.

Respublika ishchi guruhi aʼzolari Rossi
yadagi xorijlik fuqarolarni vaqtincha ushlab 
turish markazlarida ham boʻldi va turli sa
bablar bilan ushlab turilgan fuqarolar holi
dan xabar olindi.

Bu muassasalarda saqlanayotgan mi
grantlarning 52 nafarini Oʻzbekistonga qay
tarish boʻyicha kelishuvlarga erishildi. Ular
ga “Yoshlar daftari” jamgʻarmasi mablagʻlari 
hisobidan aviachiptalar olib berildi, bir 
nechasi yurtimizdagi boʻsh ish oʻrinlariga 
joylashtirildi.

“Biz doimo oʻzimizni Oʻzbekistondan 
olisdamiz, deb bilardik, lekin Vatanimiz biz
dan olisda emas ekan. Har doim biz bilan 
ekan, buni bugun yurakdan his qildik. Mana 
shu joyda qiynalib turgan chogʻimizda Pre
zidentimiz vakillari kelib, bizga yordam 
koʻrsatdi... Oʻzingniki baribir oʻzingniki 
ekan-da...”.

Bu Rossiyaning turli hududidagi xorijlik 
fuqarolarni vaqtincha ushlab turish markaz-
larida saqlanayotgan 144 fuqaromizning 
muammolari hal etilganda yuraklardan 
otilib chiqqan soʻzlar.

Tashrif doirasida Rossiyada mehnat 
qilayotgan vatandoshlarimiz, talaba-yosh
larimiz hamisha ularga mehr bilan boqib, 
madad qoʻlini choʻzib turuvchi Vatani bor
ligini chin yurakdan his qildi.

Бошланиши 1-бетда

SOHIBQIRON 
BOSHLAB BERGAN HAMKORLIK

Tadbir doirasida tashkil qilingan 
dori-darmon koʻrgazma-bozorida tib
biy mahsulot ishlab chiqaruvchi qirq
dan ortiq xususiy firma oʻz mahsu
lotlarini namoyish etib, shartnomalar 
imzoladi.

Ilmiy-amaliy anjuman maʼruzalari-
da Abu Ali ibn Sino asarlari asosida 
insonning oʻz xilqatini anglashi, yuk
sak axloqiy fazilatlarga erishishi, 

ruhiy sogʻlomlikka intilishi, borliq bi
lan uygʻunlikda umr kechirishi kabi 
gʻoyalar yotgani taʼkidlandi. 

Maʼruzalarda allomaning faqat 
tib olimigina emas, balki buyuk fay
lasuf, tabiatshunos, ruhiyatshunos, 
ilohiyotchi, shoir boʻlgani uning 
asarlari tahlili asosida yoritib berildi. 
AQSHning Jorjtaun universiteti tib
biyot markazi  bio  kimyo, hujayra 
va molekulyar biologiya kafedrasi 
rahbari, professor Hakima Amriy-
ning “Tib qonunlari”da taʼkidlangan 
“Hayot issiqlik va namlik bilan poy
dordir”, “Nafs va ruhning tibbiy 
mohiyati” mavzularidagi maʼruzasi 
ishtirokchilarda katta qiziqish 
uygʻotdi. U buyuk olimning tabiat 
hodisalarini tushuntirishlaridan mi
sollar keltirar ekan, Ibn Sino koinot
dagi toʻrt unsur — yer (tuproq), suv, 
olov va havoni tabiatning boshqa 
boʻlaklarga boʻlinmaydigan juzvlari 
deb hisoblaganini bildirdi. 

Anjumanda Ibn Sino diniy bi-
limlarni chuqur bilgani, inson ruhi
yatiga aloqador tasavvuf taʼlimoti 
bilan nafsini tarbiyalagan faylasuf 
boʻlgani tilga olindi. Uning oʻz sho
girdlariga, zamondoshlariga qarata 
aytgan: “Kundalik tashvishlar juda 
koʻp, qaygʻuraverma. Mol orttira

man deb oʻzingni koʻp qiynayverma. 
Chunki har kim oʻz nasibasidan ortiq 
bitta don ham yeya olmaydi”, degan 
soʻzlari sharhlandi. 

Qatnashchilar allomaning oʻsha 
davrda ham parhez borasida 
eʼtiborga molik nasihatlar va masla
hatlar berganini taʼkidlab, “Parhez qil 
shakardin zahari boʻlsa”, degan mis
ralarini yodga oldi.     

Aytilganidek, Ibn Sino merosi 
oʻzbek tili leksikasini ilmiy asarlarda 
ishlatilgan soʻz va atamalar hisobiga 
ham boyitadi. “Tib qonunlari” asari 
arab tili leksikasini, tarjima qilingan 
matnlari oʻzbek tili leksikasini boyi-
tishga xizmat qildi. 

Anjumanda “Ibn Sino ijodida 
hayot zavqi va mazmuni”, “Abu Ali 
ibn Sinoning musiqiy va falsafiy qa
rashlari talqini”, “Ibn Sino nuqtayi 
nazarida ruh va uning zamonaviy 
falsafadagi talqini”, “Ibn Sino ning 
Yevropa tafakkuriga koʻrsatgan 
taʼsiri”, “Abu Ali ibn Sinoning nev
rologik qarashlari”,  “Ibn Sino va 
kardiologiya”, “Oʻzbekistonda yara
tilgan tovarlar kimyosi va xalq tabo
bati fanlari hamda ularning istiqbol
lari”, “Xalq tabobatining zamonaviy 
sogʻliqni saqlashga integratsiyasi” 
kabi mavzularda maʼruzalar qilindi. 
Turkiyadagi “Medar” markazi vitse-
prezidenti Vali Qoratosh “Ibn Sino 
— dono shifokor” hujjatli filmi taqdi
motini oʻtkazdi.

Buxoroda boʻlib oʻtgan bu yilgi 
anʼanaviy “Abu Ali ibn Sino oʻqishlari” 
buyuk vatandoshimizning tabarruk 
nomi va oʻlmas merosi bugun ham 
biz bilan hamzamon va hamnafas 
ekanini yana bir bor  isbotladi.

Koʻrgazmani Oʻzbekiston va Fransiya 
Prezidentlari ochib berdi. Maʼlumotlarga 
koʻra, undagi nodir madaniy javohirlarni 260 
mingdan ortiq kishi kelib koʻrgan. Bu tadbir
larda yurtimiz dele gatsiyasi aʼzosi sifatida 
ishtirok etganimdan hali-hanuz faxrlanaman. 
Binobarin, xuddi shu kuni Parijdagi Arab dun-
yosi institutida “Samarqandga yoʻl. Ipak va 
oltin moʻjizalari” koʻrgazmasi ham ish bosh
lagan edi.

Ayni paytda Samarqanddagi Oʻzbekiston 
madaniy merosiga bagʻishlangan koʻrgazma 
Luvrdagi namoyishlarning mantiqiy davomi 
boʻldi, desak yanglishmaymiz. Unda xalqi-
mizning qadimiy tarixi va boy madaniyati 
haqida hikoya qiluvchi nodir ashyolar, shun
ingdek, Fransiya qirolining Sohibqiron Amir 
Temurga yoʻllagan maktubi ham taqdim etil
gan.

Mamlakatimizga rasmiy tashrif bilan kel
gan Fransiya Prezidenti Emmanuel Mak
ron davlatimiz rahbari hamrohligida mazkur 
koʻrgazma bilan ham tanishdi. Undan oʻrin 
olgan tarixiy buyumlar yuqori martabali meh
monda va delegatsiya aʼzolarida katta taas
surot qoldirdi.

Uch boʻlimdan iborat koʻrgazmaning dast
labkisi qadimgi davlatlar davri, madaniyat
larning Ipak yoʻli orqali tarqalishi, Kushon 
imperiyasiga bagʻishlangan boʻlib, haykal
chalar, tilla buyumlar va tangalar joy olgan. 
Ularning ayrimlari Oʻzbekiston va Fransiya 
olimlarining birgalikdagi ekspeditsiyasida to
pilgani bilan eʼtiborga molikdir.

Mazkur ekspeditsiyaning ilk qazishmalari 
1989-yilda Oʻzbekiston Fanlar akademiyasi-
ning Arxeologiya instituti va Fransiyaning Il
miy tadqiqotlar milliy markazi oʻrtasida yoʻlga 
qoʻyilgan hamkorlik doirasida boshlangan. 
Oʻsha yili oʻzbekistonlik va fransiyalik qadim-
shunos olimlar Samarqandning qadimiy oʻrni 
boʻlgan Afrosiyob yodgorligida arxeologik qa
zishmalarni boshlaydi.  Ekspe ditsiyaning Fran
siya tomondan rahbari Pol Bernar, aʼzolari 
Frans Grene, Klod Rapen edi. Shundan keyin 
fransiyalik va oʻzbekistonlik oʻnlab yosh arxe
olog olimlar bu izlanishlarga jalb etiladi. 

1970-yilda Samarqand shahrining 2500 
yilligi keng nishonlangan. Ushbu sananing 
aniqlanishida Afrosiyobdan topilgan milod
dan avvalgi VI-V asrlarda bunyod etilgan 
shahar mudofaa devorlari asos qilib olingan 
edi. Oʻzbekiston — Fransiya qoʻshma arx
eologik ekspeditsiyasining arxeologik tadq
iqotlari chogʻida oʻsha devorlar ostida, yer 

nuqtayi nazar

Xalqaro anjuman

BUGUNGI KUNDA YANGICHA MAZMUN  
VA SURʼATDA RIVOJLANMOQDA

Oʻtgan yilning 23-noyabr sanasi nainki Oʻzbekiston va Fransiya, balki 
dunyo madaniyat olamida muhim voqea sifatida iz qoldirdi. Chunki shu 
kuni Prezidentimizning Fransiyaga rasmiy tashrifi doirasida “Oʻzbekiston 
vohalarining moʻjizalari. Karvon yoʻllari chorrahasida” koʻrgazmasi ilk bor 
jahondagi eng yirik muzeylardan birida ochildi. 
Koʻrgazmaga tayyorgarlik ishlari 4 yil davom etib, mashhur Parij muzeyi 
uchun sopol, yogʻoch, metall, devor suratlari va qogʻozdan tayyorlangan  
70 dan ortiq eng nodir eksponat restavratsiya qilindi. Yurtimiz tarixining 
1500 yildan ortiq davrini qamrab olgan koʻrgazmadan 138 ta noyob 
ashyo, shu jumladan, Fransiya, Buyuk Britaniya va AQSHning nufuzli 
muzeylaridan keltirilgan 31 ta buyum joy oldi. 

Abdusobir RAIMQULOV,
Yahyo G‘ulomov nomidagi 
Samarqand arxeologiya instituti 
bosh ilmiy xodimi, tarix fanlari 
doktori

sathidan kamida oʻn metr  chuqurlikda undan 
ham qadimiyroq mudofaa devorlari qoldiqlari 
topildi. Ular Samarqand shahri 2500 yildan 
ham avvalroq paydo boʻlganini koʻrsatardi. 
Keyinchalik bu yerdan olingan tuproq namu
nalari Fransiyaning eng yirik laboratoriyalari
da tahlildan oʻtkazilib, ular ning yoshi oʻrtacha 
2750 yillik ekani aniqlandi. Samarqanddagi 
kashfiyot toʻgʻrisida Fransiya va Yevropaning 

eng nufuzli nashrlarida oʻnlab ilmiy maqola 
chop etildi.

Bu tadqiqotlar natijalari UNESСO Bosh 
konferensiyasining 2005-yil 20-oktabr dagi 
33-sessiyasida Samarqand shahrining 2750 
yilligini nishonlash va unda UNESСOning 
ishtirok etishi toʻgʻrisida qaror qabul qilini-
shiga asos boʻldi. Samarqand shahrining 
2750 yillik qutlugʻ sanasi 2007-yilda mus
taqillik bayrami tantanalari kunlarida xalqaro 
miqyos da keng nishonlandi.

Oʻzbekiston — Fransiya xalqaro arxe-
ologik ekspeditsiyasining yana bir guruhi 
tomonidan qadimiy Kesh shahrining ayni 
kunlargacha yetib kelgan xarobalari boʻlgan, 
hozirgi Kitob tumani Koʻmirtepa qishlogʻi 
atrofida joylashgan Podayotoqtepa, Uzun
qir va Sangirtepa yodgorliklarida keng qam
rovli arxeologik qazishma ishlarini olib bordi. 
Tadqiqotlar natijasida topilgan koʻplab osori 
atiqalar Kesh — Shahrisabz shahrining 2700 
yillik yoshini aniqlashda ishonchli manba 
boʻlib xizmat qildi.

Ekspeditsiyaning yana bir yirik loyihasi tu
fayli oʻtgan asrning 90-yillari ikkinchi yarmida 
Samarqanddan 30 kilometr shimolda, Chelak 
shahridan 5,5 kilometr masofada joylashgan 
Koʻktepa yodgorligida miloddan avvalgi XII 
asrda, yaʼni bundan qariyb 3100 yil avval 
paydo boʻlgan qadimiy shaharning xarobalari 
topildi. Oʻn besh yildan ortiqroq vaqt davom
ida tinimsiz olib borilgan arxeologik tadqiqot

lar fanga bu noyob yodgorlik  toʻgʻrisida juda 
katta ilmiy kashfiyotlar berdi. Koʻktepa milod
dan avvalgi  ikkinchi ming yillikning oxirgi 
choragida, soʻnggi bronza va ilk temir davrida 
shakllangan, nafaqat Sugʻd, balki Markaziy 
Osiyoning eng qadimiy shaharlaridan biri-
ning xarobasi ekani ilmiy jihatdan isbotlandi. 
Sugʻd — Sugʻdiyonaning birinchi poytaxti, af
sonaviy Basileya shahrining joylashgan oʻrni 
aniqlandi.

Agar Afrosiyobni Koʻktepa bilan solishtir
sak, Samarqand Aleksandr Makedonskiy yur
timizga bostirib kelgan davrda Sugʻd eng yirik 
iqtisodiy va savdo markazi sifatida faoliyat 
koʻrsatgan boʻlsa, Koʻktepa oʻrnidagi shahar 
— Basileya esa siyosiy markaz, Sugʻdning 
birinchi poytaxti maqomida boʻlgan.

Oʻzbekiston — Fransiya (Afrosiyob) 
ekspeditsiyasi asoschisi, akademik, marhum 
Pol Bernar, shogirdi Frans Grene va unda 
ishtirok etgan boshqa olimlar tomonidan 
yozilgan, Amerika, Yevropa va Osiyo mam
lakatlaridagi eng nufuzli nashrlarda chop etil
gan oʻnlab ilmiy maqola va monografiyalarda 
Sugʻdning qadimiy tarixi, madaniyati, aholi
sining diniy va dunyoviy qarashlari, sugʻd 
tili va yozuvi tadqiq qilinib, ular bois, dunyo 
ahli Oʻzbekistonning qadimiy madaniyatidan 
yanada kengroq boxabar boʻldi.

Frans Grenening qadimiy sugʻd tarixi va 
madaniyati ustida olib borgan qariyb oʻttiz 
besh yillik tadqiqotlari Fransiyaning oʻzida 
ham yuksak qadrlanadi. 2022-yil iyul oyida 
Frans Grene Fransiya Fanlar akademiyasi-
ning haqiqiy aʼzoligiga qabul qilinib, akademik 
degan yuksak unvonga sazovor boʻldi. Olim-
ning uzoq yillik ilmiy zahmatlari Samarqandda 
ham eʼtibor topgan, u “Samarqand shahri-

ning faxriy fuqarosi”dir. Frans Grene Fransiya 
 Prezidenti Emmanuel Makron delegatsiyasi 
safida ham yurtimizga tashrif buyurdi.

Hozir Madaniy meros agentligi tasarrufi
dagi Samarqand arxeologiya instituti bilan 
Fransiyaning jahonga mashhur Luvr muzeyi 
oʻrtasida 2009-yildan boshlab hamkorlik 
oʻrnatilgan. Tashkil etilgan Oʻzbekiston — 
Fransiya (Luvr) xalqaro arxeologik ekspeditsi
yasi tomonidan ayni kunlarda Buxo ro shahri 
hamda ushbu vohadagi qadimiy va oʻrta asr
lar davri shaharsozligi madaniyatini oʻrganish 
borasida keng qamrovli tad qiqotlar olib bo
rilmoqda. Arkdagi qazishma maydonlarida 
oʻrganilgan qadimiy meʼmoriy inshootlar 
qoldiqlari ayni paytda qurilishi rejalanayotgan 
“Buxoro arxeologiya parki”ga asos qilib olin
moqda.

Ekspeditsiya Romitan qoʻrgʻoni yodgorligi
da ham keng miqyosli arxeologik qazishma
lar olib bordi. Bu yerdagi yirik saroy qoldiqlari 
toʻlaligicha oʻrganildi va “ochiq osmon ostida
gi muzey” barpo etish boʻyicha tayyorgarlik 
ishlari ketmoqda.

Fransiya qiroli Karl VI Amir Temur bilan 
mustahkam siyosiy aloqa oʻrnatishga intil
gan. Ushbu saʼy-harakat samarasi oʻlaroq 
olib borilgan yozishmalarning bir qismi Fran
siya hujjatlar arxivida saqlanadi. Ulardan 
Amir Temur ham, Karl VI ham oʻzaro doʻstlik 
va birdamlikdan, bitim tuzishdan manfaatdor 
boʻlganini anglash mumkin.

Oʻzbekiston — Fransiya aloqalarining 
hozirgi davrida ham Sohibqiron bobomiz 
faoliyati va dahosi juda katta oʻrin tutadi. 
1987-yilda Parijda mashhur olim Lyusyen 
Keren Temuriylar sanʼati va madaniyati 
 uyushmasiga asos solib, unda bu borada 
tad qiqot olib borayotgan koʻplab fransiyalik 
olimlarni jamlagan. 

Mustaqillik sharofati bilan ikki davlat 
oʻrtasidagi madaniy, ilmiy aloqalar yanada 
mustahkamlangandan keyin uning nomi  
Temuriylar sanʼati va madaniyati, Oʻzbekiston 
— Fransiya madaniy aloqalari uyushmasi deb 
qayta nomlandi. Oʻzbekistonlik tad qiqotchilar 
ham bu tashkilot faoliyatida ishtirok etib kel
moqda. Hamkasb olimlarimiz Temur Shirinov 
va Amriddin Berdimurodov mazkur uyushma 
vitse-prezidentlari hisoblanadi.  Uyushma 
tomonidan Parijda 1988-yildan buyon “Lya 
Timuride” jurnali nashr etiladi. Bu jurnalda 
oʻzbekistonlik tarixchi, qadimshunos, man
bashunos olimlar tadqiqotlariga keng oʻrin 
beriladi. Hozirgi kunda jurnal tashkil etilga
nining 35 yilligi munosabati bilan uning max
sus soni nashrga tayyorlanmoqda. 

Temuriylar sanʼati va madaniyati uyush
masiga asos solgan mashhur olim, marhum 
Lyusyen Kerenning xizmatlari Oʻzbekistonda 
ham yuksak eʼtirof etilgan. Olim 1996-yilda 
“Shuhrat” medali bilan taqdirlangan, Samar
qand shahridagi fransuz tiliga ixtisoslashgan 
43-umumtaʼlim maktabiga Lyusyen Keren 
nomi berilgan.

Ayni paytda Temuriylar sanʼati va 
madaniyati, Oʻzbekiston — Fransiya 
madaniy aloqalari uyushmasiga va “Lya 
Timuride” jurnaliga Lyusyen Kerenning iqti
dorli shogirdi Frederik Bressand xonim rah
barlik qilmoqda. U Fransiyada Oʻzbekiston 
tomonidan uyushtiriladigan konferensiyalar, 
koʻrgazmalar, kitoblar taqdimoti, xullas, bar
cha tadbirlarning doimiy va faol ishtirokchi
si, ayni kezda, oʻnlab xayrli ishlar tashki
lotchisi ham. Koʻplab oʻzbekistonliklar bu 
mehmondoʻst ayolning oilasida, oʻzbekona 
jihozlangan uyida boʻlgan. Frederik Bres
sand xonim Oʻzbekistonda ham, Fransiyada 
ham, dun yoning boshqa davlatlariga qilgan 
sayohatlarida ham doimo oʻzbekona libosda 
yuradi.

Bressand xonimning xizmatlari 
Oʻzbekistonda, xususan, Samarqandda 
eʼtiborda va ehtiromda. Oʻtgan yili Samar
qandda Temuriylar sanʼati va madaniyati, 
Oʻzbekiston — Fransiya madaniy aloqalari 
uyushmasining 35 yilligi keng nishonlandi, 
uning rahbariga “Samarqand shahrining 
faxriy fuqarosi” faxriy nishoni berildi. Frederik 
Bressand xonim Fransiya Prezidenti Em
manuel Makron delegatsiyasi tarkibida, yana 
oʻzbekcha libosda yurtimizga tashrif buyurdi.

Samarqand shahrida boʻlib oʻtgan muzo
karalar yakunida imzolangan hujjatlarda ikki 
davlatning oʻzaro munosabatlarini strate
gik sheriklik darajasiga koʻtarish niyati qayd 
etilib, madaniy meros sohasidagi hamkorlik 
toʻgʻrisidagi deklaratsiya ham qabul qilindi. 
Koʻhna shaharda ochilgan Fransuz alyansi 
filiali esa madaniyat va til sohasidagi ikki to
monlama almashinuvlarni yanada kengayti
rishga xizmat qiladi.

Demakki, Sohibqiron bobomiz davrida 
tamal toshi qoʻyilgan hamkorlik, birdamlik 
munosabatlari bugungi kunda yangicha maz
mun va jadal surʼatda rivojlanmoqda.

IBN SINO: “PARHEZ 
QIL SHAKARDIN 

ZAHARI BO‘LSA...”

Abu Ali ibn Sino nomidagi Buxoro davlat tibbiyot 
universitetida 12-xalqaro Ibn Sino oʻqishlari ilmiy-amaliy 

konferensiyasi boʻlib oʻtdi. “Ibn Sino merosining jahon 
sivilizatsiyasini rivojlantirishdagi oʻrni” mavzusidagi 

anjumanda AQSH, Turkiya, Eron, Rossiya, Qirgʻiziston, 
Xitoy, Janubiy Koreyadan kelgan xalq tabobati 

mutaxassislari, xususiy tibbiyot markazlari rahbarlari, 
ilohiyotshunos va faylasuflar ishtirok etdi. 

Ikromiddin OSTONAQULOV,
O‘zbekistondagi Islom sivilizatsiyasi markazi 
katta ilmiy xodimi, tarix fanlari doktori

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-1146.
43313 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Xayriddinmurod Abulfayzov
Dizayner: Xurshid Abdullayev

